
BROLLACH ÓN AIRE 
 

Cuirimse fáilte roimh fhoilsiú Thuarascáil Bhliantúil 2012, rud a dhéanann cur 
síos ar scála na hoibre atá déanta ag an Roinn i 2012 agus ar an gcaoi a bhfuil 
an Roinn ag cur le téarnamh fioscach agus socheacnamaíoch na tíre. 
 
Bhí gá le bealaí nua agus bunathraithe cuir chuige mar gheall ar mhéid na 
géarchéime eacnamaíche a bhí mar oidhreacht ag an Rialtas seo, chun na 
fadhbanna a chruthaigh sí a réiteach. Caithfidh Leas Sóisialach a bheith mar 
líontán sábhála agus mar lingchlár chomh maith. Ó chuaigh mé i mbun na 
hoifige seo, tá mé dírithe ar an Roinn a chlaochlú ón soláthraí éighníomhach 
sochar a bhí ann roimhe seo go soláthraí a bhíonn i dteagmháil go 
gníomhach le cuardaitheoirí poist, le cuidiú leo post a fháil. 
 
Is cuid mhór dá hoibríochtaí í an tseirbhís a bhí curtha ar fáil go traidisiúnta ag an Roinn go fóill, is é sin, 
cur ar fáil tacaí ioncaim do lucht gátair, bíodh tacú le teaghlaigh, cuardaitheoirí poist, daoine faoi 
mhíchumas, cúramóirí, daoine ar scor agus seanóirí i gceist. Ní athróidh sé seo, agus tá sé léirithe ag 
taighde idirnáisiúnta go bhfuil córas aistrithe shóisialta na hÉireann i bhfad níos éifeachtaí i gcosc a chur le 
bochtaineacht ná mar atá an córas i dtíortha eile san AE. 
 
Ach tá páirt ríthábhachtach ag an Roinn chomh maith i ndaoine a chur ag obair arís, trí thacú le deiseanna 
oideachais, oiliúna agus taithí oibre do chuardaitheoirí poist agus trí obair le fostóirí, chun úsáid a bhaint 
as tallann agus le cabhrú leo na daoine is oiriúnaí dá n-eagraíochtaí a aimsiú. 
 
Sheol an Taoiseach agus mé féin Intreo go foirmiúil i nDeireadh Fómhair 2012, rud arb é seirbhís nua 
chomhtháite fostaíochta agus tacaíochta na Roinne le cabhrú le cuardaitheoirí poist obair a fháil arís. 
Ciallaíonn an cur chuige “ionad ilfhreastail” seo go bhfuil tacaí fostaíochta agus ioncaim á dtairiscint anois 
in aon áit amháin den chéad uair. Léiríonn agus díríonn sé seo ar bhonn níos fearr ar na riachtanais ar 
leith atá ar ár gcustaiméirí agus tá sé i gcomhréir leis an gcleachtas idirnáisiúnta is fearr. Comhlíonann cur 
i bhfeidhm leanúnach sheirbhís Intreo ar fud na tíre an príomhchuspóir i Ráiteas Straitéise 2011 - 2014, is 
é sin, an Roinn a chlaochlú ina soláthraí seirbhíse atá comhtháite agus dírithe ar ghníomhachtú agus a 
bhfuil an custaiméir mar chroílár aici. 
 
Bhí mé an-sásta 1,000 áit bhreise a fhógairt i scéim JobBridge i mBealtaine 2012, agus tá measúnacht 
neamhspleách ar JobBridge tar éis a léiriú go leanann 61% de na hintéirnigh ar aghaidh chun poist a fháil 
nuair a bhíonn a sannacháin críochnaithe acu. Tá sé seo go han-mhaith i gcomparáid le meáin Eorpacha 
scéimeanna sannacháin oibre. 
 
Agus a réimse leathan seirbhísí á chur ar fáil aici, tá dualgas ar an Roinn a chinntiú go ndéantar íoslaghdú 
ar chalaois agus earráidí; rinneadh sárú de thuairim is €24m ar sprioc coigilte rialaithe 2012 agus déanann 
an tuarascáil seo cur síos ar ghníomhartha agus tionscnaimh a rinneadh sa réimse seo i rith na bliana. 
 
Mar fhocal scoir, ba mhaith liom buíochas a ghabháil le foireann na Roinne. Tar éis an chumaisc is mó i 
stair sheirbhís phoiblí na hÉireann, tá an Roinn ar na heagraíochtaí seirbhíse poiblí is mó sa tír anois. Tá 
mé bródúil as an gcaoi ar éirigh le foireann na Roinne na hathruithe a bhain leis seo a chur i bhfeidhm go 
rianúil; chuaigh siad i ngleic leis na dúshláin a bhain leis na traidisiúin is fearr de sheirbhís phoiblí na 
hÉireann a choinneáil. 

 
Joan Burton T.D. 
An tAire Coimirce Sóisialaí 

RÉAMHRÁ AN ARD-RÚNAÍ  
 
Déanann Tuarascáil Bhliantúil 2012 cur síos ar an obair a rinneadh sa Roinn 
sa dara bliain dár Ráiteas Straitéise, 2011-2014. Príomhaidhm den Straitéis 
sin ná ár n-eagraíocht a chlaochlú ina soláthraí chomhtháite seirbhíse atá 
dírithe ar ghníomhachtú agus a bhfuil a custaiméirí mar chroílár a 
hoibríochtaí go léir. Príomhchuspóir atá ann ná an méid seo a dhéanamh 
fad is a leantar de dhea-sheirbhís a sholáthar ar fud réimse iomlán ár 
scéimeanna agus seirbhísí ag an am céanna. 
 
Sheol an Taoiseach agus an tAire Intreo i nDeireadh Fómhair - Seirbhís nua 
Chomhtháite Fostaíochta agus Tacaíochta na Roinne. Tugann cur chuige 
Intreo deis dúinn déileáil lenár gcustaiméirí ar bhealach thar a bheith 
difriúil, le hobair a dhéanamh le fostóirí, mar chustaiméirí nua, ar bhealach nua agus dearfach. 
 
Chuaigh réimsí eile de ghnó na Roinne i ngleic chomh maith le dúshláin shuntasacha ó dhearcadh polasaí 
agus oibríochtúil araon. D'éascaigh agus thacaigh an Roinn le roinnt anailísí éagsúla ar réimsí difriúla den 
chóras coimirce sóisialaí. Chomh maith leis sin, rinneadh dul chun cinn mór i ndéileáil le riaráistí 
oibríochtúla agus iarmhairtí oibríochtúla cinntí cáinaisnéise. 
 
Leanadh de chur i bhfeidhm an Chárta Seirbhísí Poiblí i rith 2012 agus tuairim is 100,000 cliant cláraithe le 
haghaidh cártaí roimh dheireadh na bliana. Ligfidh an cárta do dhaoine teacht ar sheirbhísí poiblí ar 
bhealach níos éifeachtúla agus déanfaidh sé íoslaghdú ar dhúbláil iarrachta ar fud na seirbhíse poiblí.  
 
Ní fhéadfadh ceann ar bith de na hathruithe a bhfuil cur síos orthu sa tuarascáil seo tarlú gan an 
tiomantas, an comhoibriú agus an tionscnamh a léirigh an fhoireann ar fud na Roinne. Tar éis dúinn 
teagmháil a dhéanamh leis an bhfoireann ar fud na heagraíochta trí sheónna bóthair, cruinnithe agus 
suirbhéanna, bhunaíomar Clár nua Teagmhála agus Nuálaíochta a bhfuil sé mar aidhm leis an fhoireann a 
spreagadh agus tacú leo a bheith páirteach sna, agus cur leis na hathruithe atá ar siúl sa Roinn. Tá mé ag 
súil le hathbhreithniú a dhéanamh ar thorthaí an phróisis seo sa bhliain atá amach romhainn. 
 
Ba mhaith liom an deis seo a thapú le buíochas a ghabháil leis an bhfoireann go léir as a gcion oibre i rith 
2012 agus tá mé ag súil le bhur gcomhoibriú agus tacaíocht leanúnach agus tréimhse spreagúil agus 
dhúshlánach eile romhainn sa Roinn. 

 
 
 

 
Niamh O’Donoghue 
An tArd-Rúnaí 

AN ROINN – GNÓ AGUS EAGRÚCHÁN 
 

 

Ráiteas Misin 
 
"Rannpháirtíocht ghníomhach sa tsochaí a chur chun cinn, trí sholáthar tacaí ioncaim, seirbhísí 
fostaíochta agus seirbhísí eile." 
 

Príomhfheidhmeanna na Roinne 
 
Tacaíonn an Roinn leis an Aire Coimirce Sóisialaí i gcur i gcrích dualgais Rialtais, Pharlaiminte agus 
Roinne. Is iad ár bpríomhfheidhmeanna ná: 

 comhairle a chur ar an Rialtas agus polasaithe cuí coimirce sóisialaí agus cuimsithe 
shóisialta a cheapadh; 

 tacaí ioncaim, seirbhísí gníomhachtaithe agus fostaíochta, comhairle do chustaiméirí agus 
seirbhísí bainteacha eile a dhearadh, a fhorbairt agus a sholáthar go héifeachtach agus go 
costéifeachtach; 

 obair a dhéanamh chun soláthar seirbhísí gan uaim a dhéanamh i gcomhar le Ranna, 
Gníomhaireachtaí agus comhlachtaí eile; agus 

 calaois agus mí-úsáid a rialú. 
 

Scála Ghnó na Roinne 
 
Freastalaíonn an Roinn ar ghrúpa leathan agus éagsúil custaiméirí, lena n-áirítear teaghlaigh, 
daoine fostaithe, daoine dífhostaithe, daoine faoi mhíchumas, cúramóirí agus daoine breacaosta. 
Soláthraíonn an Roinn réimse seirbhísí chomh maith d'fhostóirí, agus iad mar ghrúpa 
tábhachtach custaiméirí. Riarann an Roinn breis is 70 scéim agus seirbhís ar leith a théann i 
bhfeidhm ar shaol gach duine sa Stát, nach mór. Ar na seirbhísí atá ann, tá: 
 

 Comhtháthú seirbhísí fostaíochta agus seirbhísí íocaíochta sochar trí sheirbhís Intreo, le 
cinntiú go ndéantar nasc díreach idir íocaíocht tacaí ioncaim le daoine nach bhfuil post acu 
agus an tasc atá díreach chomh tábhachtach, is é sin, tacú le daoine dá leithéid atá ag lorg 
fostaíochta agus deiseanna gaolmhara agus atá ag iarraidh a ndeiseanna sa saol a fheabhsú; 

 Réimse leathan scéimeanna árachais shóisialaigh agus tacaíochta ioncaim cúnaimh 
shóisialaigh, amhail íocaíochtaí sochar linbh, íocaíochtaí do chuardaitheoirí poist, íocaíochtaí 
sochair breoiteachta agus pinsin; 

 Réimse tacaí fostaíochta, seirbhísí treorach agus socruithe le cabhrú le cuardaitheoirí poist 
fostaíocht a aimsiú agus a bhaint amach; 

 Réimse seirbhísí fostóra lena n-áirítear seirbhísí earcaíochta, foilsiú folúntas ar líne, tacaí 
fostaíochta (m.sh. scéimeanna fóirdheontais pá do dhaoine faoi mhíchumas) agus seirbhísí 
iomarcaíochta agus dócmhainneachta; 

 Réimse seirbhísí pobail chun cuimsiú sóisialta a chur chun cinn agus conair a chur ar fáil i 
dtreo na fostaíochta do dhaoine atá dífhostaithe; 

 Forbairt polasaithe cuí sóisialta i réimsí amhail pinsin, tacaíocht ioncam leanaí, gníomhachtú 
agus cuardaitheoirí poist 

 Cur chun cinn agus tacú le corprú cuspóirí frith-bhochtaineachta agus cuimsithe shóisialta i 
bhforbairt an pholasaí phoiblí agus monatóireacht ar chur i bhfeidhm na straitéisí seo; 

 Riarachán na Seirbhíse um Chlárú Sibhialta ag an bPríomh-Oifig Chlárúcháin (POC) (le 
haghaidh clárú breitheanna, uchtuithe, póstaí, páirtnéireachtaí sibhialta agus básanna sa 
Stát). 

 soláthar eolas leasa shóisialaigh, go díreach agus tríd an mBord um Fhaisnéis do Shaoránaigh 
(BFS) agus an tSeirbhís Bhuiséadta agus Chomhairle Airgid (SBCA); 

 Rialáil agus rialachas pinsin cheirde agus phríobháideacha, chomh maith le soláthar eolais ar 
phinsin tríd an mBord um Pinsin; 

 Imscrúdú gearán faoi mhíriaradh scéimeanna pinsean trí Oifig neamhspleách an Ombudsman 
Pinsean; 

 Soláthar córas neamhspleách achomharc tríd an Oifig Achomhairc Leasa Shóisialaigh agus an 
Binse Leasa Shóisialaigh. 

 
Faigheann beagnach 1.5 milliún duine íocaíocht leasa shóisialaigh in aghaidh na seachtaine agus, 
nuair a chuirtear daoine fásta agus páistí cáilithe san áireamh, baineann beagnach 2.3 milliún 
duine leas as íocaíochtaí seachtainiúla. Faigheann breis agus 600,000 teaghlach íocaíochtaí 
sochar linbh i leith níos mó ná 1.2 milliún leanbh in aghaidh na míosa. Bhí caiteachas iomlán 
€20.7 billiún déanta ag an Roinn sa bhliain 2012. Ar na gníomhaíochtaí a rinne an Roinn i rith 
2012, bhí: 
 

- próiseáil 2 mhilliún iarratas; 

- 87 milliún íocaíocht scéime déanta; 

- breis is 1 mhilliún athbhreithniú rialaithe déanta; 

- 8.4 milliún glao teileafóin freagartha; 

- 32,558 achomharc leasa shóisialaigh curtha i gcrích; 

- 95,000 deis fostaíochta fógartha; 

- breis is 154,000 uimhir PSP leithdháilte ar chustaiméirí ó bhreis is 180 tír. 
 

Eagrúchán na Roinne 
 
Tá ról agus feidhmeanna na Roinne tar éis a bheith leathnaithe chun an Scéim Shóisialta Tuaithe 
agus an Clár Seirbhísí Pobail (ón Roinn Pobail, Comhionannais agus Gnóthaí Gaeltachta), na 
scéimeanna Íocaíochtaí Iomarcaíochta agus Dócmhainneachta (ón Roinn Post, Fiontar agus 
Nuálaíochta), an iar-Sheirbhís Leasa Pobail (ó Fheidhmeannacht na Seirbhíse Sláinte) agus na 
seirbhísí fostaíochta agus na Seirbhísí Fostaíochta Pobail (ó FÁS) a chuimsiú, athruithe atá tar éis 
eagraíocht nua a chruthú. 
 
Cuireadh struchtúr nua réigiúnach i bhfeidhm sa Roinn i mBealtaine 2012. Chuimsigh sé seo 
bunú trí réigiún atá faoi cheannas leibhéal an Rúnaí Chúnta agus a chuimsíonn 13 cheantar 
rannacha ar an iomlán. Ceapadh trí bhainisteoir rannacha déag agus tá siad siúd freagrach as na 
ceisteanna oibríochtúla go léir ó lá go lá sna rannóga ar fud thrí shruth na Roinne - na seirbhísí 
bunaithe coimirce sóisialaí, Seirbhísí Leasa Pobail agus iar-Sheirbhísí Pobail agus Fostaíochta a 
bhí curtha ar fáil ag FÁS roimhe seo. Tá an tAonad Tacaíochta Réigiúnaí freagrach as forbairt agus 
cur i bhfeidhm an pholasaí oibriúcháin le haghaidh na réigiún/rannóg. 
 
Chomh maith le hoifigí ceanncheathrún atá lonnaithe ar fud na tíre, tá líonra náisiúnta de 
thuairim is 125 oifig áitiúil agus bhrainse leasa shóisialaigh, chomh maith le 84 iar-oifig de chuid 
FÁS agus na Seirbhísí Leasa Pobail atá faoi choimirce na Roinne anois. 

Bainistíonn an Phríomh-Oifig Chlárúcháin (POC) an tSeirbhís um Chlárú Sibhialta, rud a dhéanann 
soláthar le haghaidh clárú breitheanna, marbhghinte, uchtuithe, póstaí, páirtnéireachtaí 
sibhialta agus básanna sa Stát. Tá seirbhísí clárúcháin á soláthar ag Cláraitheoirí atá ceaptha ag 
Feidhmeannacht na Seirbhíse Sláinte in áiteanna éagsúla ar fud an Stáit. Oibríonn an POC áis 
taighde ginealais chomh maith. 
 
Tá an Oifig Achomharc Leasa Shóisialaigh freagrach go neamhspleách as achomhairc a chinntiú i 
gcoinne cinntí do theidlíochtaí leasa shóisialaigh agus as inárachaitheacht fostaíochta. 

 
Cuimsiú Sóisialta 
 
Tá freagracht fhoriomlán ar an Roinn as dul i ngleic le bochtaineacht sa Chlár Náisiúnta 
Athchóirithe faoi Straitéis 2020 san Eoraip. Is é cion oibre na hÉireann do sprioc an AE ná 
íosmhéid 200,000 duine a thabhairt slán ó riosca bochtaineachta nó eisiaimh faoi 2020. Bainfear 
seo amach trí na daoine is leochailí a chosaint ón tionchar is measa a bhaineann leis an 
ngéarchéim, an polasaí gníomhachtaithe a neartú le tacú le daoine obair a fháil arís, athchóiriú a 
dhéanamh ar thacaí ioncaim do leanaí agus daoine in aois oibre, agus trí sholáthar seirbhíse a 
fheabhsú chomh maith. 
 
Críochnaíodh athbhreithniú ar an Sprioc Náisiúnta Bhochtaineachta agus chomhaontaigh an 
Rialtas roinnt athmheasa agus feabhsuithe ar an sprioc, rud ar a dtugtar an Sprioc Náisiúnta 
Shóisialta um Bochtaineacht a Laghdú anois. Foilsíodh an t-athbhreithniú in éineacht le seisiún 
faisnéise polasaí ar an sprioc nua i Samhain 2012 agus rinneadh díospóireacht air ag cruinniú 
náisiúnta comhchéime le páirtithe leasmhara náisiúnta agus san AE. Is é an sprioc atá ann ná 
bochtaineacht chomhsheasmhach a laghdú ó 7 faoin gcéad i 2006 go 4 faoin gcéad faoi 2016, 
agus go 2 faoin gcéad nó níos lú faoi 2020 - tá sé seo cosúil le hachar ama sprioc bhochtaineachta 
an AE. Den chéad uair, beidh an Rialtas ag socrú fospriocanna chun bochtaineacht a laghdú i 
measc leanaí agus daoine i dteaghlaigh gan phost. 
 
Chomh maith leis sin, d'eagraigh agus bhainistigh an Roinn rannpháirtíocht na hÉireann ag 
Comhdháil Bhliantúil an AE den Ardán in aghaidh Bochtaineachta agus Eisiamh Sóisialta, rud a 
bhí ar siúl sa Bhruiséil i Nollaig 2012. 
 

Uachtaránacht an AE 
 
Agus Éire mar Uachtarán ar Chomhairle an AE sa chéad leath de 2013, ba bhliain ghnóthach í 
2012 do ghnó an AE, go háirithe sa dara leath den bhliain. Ar na príomhthascanna a cuireadh i 
gcrích i 2012, bhí: 
 

 Comhaontú an chláir oibre le haghaidh dhá chruinniú fhoirmiúla den Chomhairle 
Fostaíochta, Polasaí Shóisialta, Sláinte agus Gnóthaí Tomhaltóirí (EPSCO) i rith na 
hUachtaránachta (i gcomhairle leis an Roinn Post, Fiontar agus Nuálaíochta, Ranna eile 
bainteacha, agus leis an mBuanionadaíocht sa Bhruiséil); 

 Cruinnithe aireachta le Coimisiún an AE agus le Feisirí Eorpacha ar na ceisteanna polasaí 
atá le bheith tarraingthe anuas i rith Uachtaránacht na hÉireann; 

 Pleanáil le haghaidh cruinniú Neamhfhoirmiúil Aireachta de EPSCO a bhí le bheith ar siúl i 
bhFeabhra 2013 i mBaile Átha Cliath - seo an chéad uair a raibh ról ceannaireachta ag an 
Roinn in óstáil cruinniú neamhfhoirmiúil Aireachta; 

 Pleanáil le haghaidh ceithre ócáid eile ardleibhéil de chuid an AE atá le bheith ar siúl i 
mBaile Átha Cliath i rith na hUachtaránachta. 

 
In éineacht le gníomhaíochtaí na hUachtaránachta, lean an Roinn de bheith páirteach go 
gníomhach i réimse gníomhaíochtaí idirnáisiúnta, lena n-áirítear: 
 

 Freastal ar agus cur le Comhairlí Aireachta an AE 

 Cur le meithleacha agus coistí oifigiúla, san AE, san ECFE (OECD) agus i gComhairle na 
hEorpa. 

 

Grúpa Comhairleach um Cháin agus Leas Sóisialach 
 
Chríochnaigh an Grúpa Comhairleach ar Cháin agus Leas Sóisialach a scrúdú i 2012 ar cheist na 
dtacaí ioncaim do leanaí agus teaghlaigh, agus foilsíodh tuarascáil an Ghrúpa ar an gceist seo i 
bhFeabhra 2013. Tá sé tar éis a bheith curtha ar aghaidh go dtí Comhchoiste an Oireachtais ar 
Choimirce Shóisialach le bheith breithnithe. 
 
Rinne an Grúpa Comhairleach scrúdú ar mholtaí maidir le Liúntas Míchumais agus Liúntas Cúram 
Baile i gCáinaisnéis 2012 agus foilsíodh an tuarascáil seo in Aibreán 2013. 
 
Tá tuarascáil an Ghrúpa ar shíneadh cumhdach árachais shóisialaigh go daoine féinfhostaithe tar 
éis a bheith seolta chuig an Aire. 
 
Tá an scrúdú ar an modúl oibre deiridh faoina Théarmaí Tagartha ar thacaí aois oibre ar siúl faoi 
láthair.  



 

Tuarascáil Bhliantúil 2012  Leathanach 9 
 

 
 

AN BORD BAINISTÍOCHTA 
 

 
 
 
 

 
 

Bord Bainistíochta na Roinne Coimirce Sóisialaí, Bealtaine 2013 
 
 
Clé go deas: Clement Leech, Kathleen Stack, Oliver Egan, Teresa Leonard, John McKeon, 

Simonetta Ryan, Niall Barry, Niamh O'Donoghue, John Conlon, Anne Vaughan, 
Helen Faughnan, Orlaigh Quinn, Geraldine Gleeson. 

 
As láthair ón nGrianghraf: Tim Duggan 

2012 I GCOMHTHÉACS  

 
 
COMHTHÉACS EACNAMAÍOCH 
 
Cé go bhfuil an timpeallacht dhomhanda eacnamaíoch dúshlánach go fóill, tá feabhsú ag teacht 
ar gheilleagar na hÉireann go gearrthéarmach agus go meántéarmach, ós rud é go bhfuil ag éirí 
le ceartú ár n-airgeadais phoiblí agus go bhfuil 90% den chomhdhlúthú fioscach críochnaithe. 
Tháinig fás 1.4% i 2011 agus 0.9% i 2012 ar ár ngeilleagar. Maidir le fás réamh-mheasta, táthar ag 
súil leis go bhfásfaidh an geilleagar arís i 2013 agus táthar ag súil leis go luathófar an fás 
eacnamaíoch i 2014. 
 
Tá an fás ar fhostaíocht tar éis tosú arís sa dara cuid de 2012 agus tá laghdú ag teacht ar an ráta 
dífhostaíochta, cé go bhfuil sé ró-ard go fóill. Táthar ag súil leis go dtiocfaidh feabhsú ar an 
éileamh baile de réir a chéile agus go mbeidh fás meánach de thuairim is 2.5 faoin gcéad in 
aghaidh na bliana i gceist go meántéarmach mar gheall air seo agus mar gheall ar théarnamh 
measta inár bpríomh-mhargaí onnmhairithe. Ba chóir go mbeadh dea-thionchar aige seo ar an 
margadh saothair, agus táthar ag súil le fás bliantúil fostaíochta de thuairim is 1.25 faoin gcéad 
go meántéarmach. 
 

CÁINAISNÉIS 2013 
 
Coinníodh réimse leathan tacaí leasa shóisialaigh ag leibhéil 2012 le haghaidh 2013, lenar 
áiríodh: 

 Leibhéal na bpinsean seachtainiúil agus íocaíochtaí eile le daoine 66 bliain d'aois agus os a 
chionn, lena n-áirítear íocaíochtaí le daoine fásta agus leanaí cáilithe. 

 Leibhéal na n-íocaíochtaí seachtainiúla a dhéantar le daoine faoi bhun 66 bliain d'aois, 
lena n-áirítear íocaíochtaí le daoine fásta agus leanaí cáilithe. 

 Luach agus fad seachtainiúil an Liúntais Breosla. 

 Leibhéal na liúntas breise a íoctar le pinsinéirí agus le daoine faoi mhíchumas a chónaíonn 
ina n-aonar, agus leo siúd atá 80 bliain d’aois agus os a chionn. 

 An Pas Saorthaistil atá ar fáil do dhaoine atá 66 bliain d'aois nó níos sine, agus do dhaoine 
atá faoi bhun 66 bliain d'aois agus a fhaigheann Liúntas Míchumais, Pinsean na nDall, 
Liúntas Cúramóra nó Pinsean Easláine. 

 Íocaíochtaí Liúntas Cúramóra ar leathráta le daoine a fhaigheann íocaíocht eile leasa 
shóisialaigh. 

 Scéim an Fhorlíonta Ioncaim Teaghlaigh a théann chun tairbhe teaghlach atá ar ioncam 
íseal agus a bhfuil leanaí iontu. 

 An Deontas Méala agus an Deontas do Thuismitheoir ar Baintreach (Fir) é/í. 
 
Tugadh na hathruithe seo a leanas isteach i gCáinaisnéis 2013 mar chuid de na riachtanais 
fhoriomlána laghdaithe caiteachais agus chun inbhuanaitheacht leanúnach an chórais coimirce 
sóisialaí a chinntiú: 

Aois Oibre – Tacaí Ioncaim 
 

 Cuireadh deireadh leis an lacáiste 15% íocaíochtaí iomarcaíochta reachtúla d'fhostóirí. 

 Rinneadh laghdú ar an bhfad ama a íoctar Sochar Cuardaitheora Poist ó 12 mhí go 9 mí le 
haghaidh faighteoirí a bhfuil 260 nó níos mó ranníocaíochtaí déanta acu, agus ó 9 mí go 6 mhí 
le haghaidh faighteoirí a bhfuil níos lú ná 260 íocaíocht ÁSPC íoctha acu, ó Aibreán 2013. 

 Ardaíodh an ráta measúnaithe acmhainne ó fhéinfhostaíocht le haghaidh íocaíocht 
Cúnamh Feirme ó 85% go 100%, agus cuireadh deireadh leis na hasbhaintí ó ioncam 
maidir le leanaí (€127 in aghaidh na bliana in aghaidh an duine roimhe seo le haghaidh na 
chéad bheirte de na leanaí cleithiúnacha agus €190.50 in aghaidh na bliana maidir le gach 
leanbh ina dhiaidh sin), cuireadh deireadh leo ó Aibreán 2013. 

 

Aois Oibre – Tacaí Fostaíochta 
 

 Cuireadh deireadh leis an Liúntas um Chostas Oideachais, deontas bliantúil a bhíodh in 
éineacht leis an Liúntas um Fhilleadh ar Oideachas. 

 Maidir le rannpháirtithe nua, cuireadh deireadh le suasrátú ráta iníoctha an Liúntais um 
Fhilleadh ar Oideachas sa chás go raibh an duine ag fáil íocaíocht cháilitheach ar ráta 
laghdaithe mar gheall ar a (h)acmhainn. 

 Maidir le rannpháirtithe nua, laghdaíodh suasrátú ráta iníoctha an Liúntais um Fhilleadh 
ar Oideachas sa chás go raibh an duine ar ráta laghdaithe a bhain le haois de Liúntas 
Cuardaitheora Poist (€100 nó €144 in aghaidh na seachtaine), laghdaíodh é ó €188 in 
aghaidh na seachtaine go €160 in aghaidh na seachtaine. 

 

Leathnú Cláir Fostaíochta 
 

 Tá cuid den choigilteas ó athrú na Cáinaisnéise ar an mbeart íocaíochta do 
Chuardaitheoirí Poist tar éis a bheith infheistithe arís i leathnú cláir fostaíochta agus 
intéirneachta. Beidh 10,000 áit bhreise ar fáil mar seo a leanas: 
 
 2,500 áit bhreise d'intéirneachtaí JobBridge 
 2,500 áit bhreise de chuid 'Tús' 
 2,000 áit bhreise sa Scéim Fostaíochta Pobail 

 

 Tabharfar isteach Scéim nua Fostaíochta Sóisialta de chuid na nÚdarás Áitiúil i 2013 agus 
tairgfidh sí seo 3,000 áit ar dtús 

 

Breoiteacht, Míchumas agus Cúramóirí 
 

 Rinneadh laghdú €325 ar an Deontas Cúram Faoisimh a íoctar go bliantúil i mí an 
Mheithimh ó €1,700 go €1,375. 

Leanaí 
 

 Rinneadh laghdú €10 in aghaidh na míosa ar rátaí an tSochair Linbh a bhaineann leis an 
gcéad, an dara agus an tríú leanbh, ó €140 go €130 ó Eanáir 2013. Déanfar laghdú €10 ó 
Eanáir 2014 ar an ráta míosúil don cheathrú leanbh agus leanaí ina dhiaidh siúd, ó €140 
go €130. 

 Rinneadh laghdú ar íocaíocht an Liúntais Éadaí agus Coisbhirt don Scoilbhliain Nua ó €250 
go €200 maidir le leanaí atá 12 bhliain d'aois nó níos sine agus ó €150 go €100 maidir le 
leanaí atá 4-11 bliain d'aois. 

 

Bearta Spriocdhírithe chun Leas na dTeaghlach ina bhfuil Leanaí 
 
Cuireadh iomlán €18.5 milliún ar fáil do thacaí agus seirbhísí a bhaineann le leanaí 

 Cuireadh €14 mhilliún ar fáil do thionscnamh 'Children Plus' le haghaidh áiteanna cúram 
leanaí tar éis scoile. 

 Cuireadh €2 mhilliún breise ar fáil don Chlár Béilí Scoile. 

 Soláthraíodh €2.5 milliún don Roinn Leanaí agus Gnóthaí Óige le haghaidh Tionscnaimh 
um Bochtaineacht i measc Leanaí atá bunaithe ar cheantair. 

 

Íocaíochtaí Forlíontacha 
 

 Socrófar an ghné Liúntas Leictreachais/Gáis den phacáiste Sochair Teaghlaigh ar ráta 
aonair ó Eanáir 2013, agus é bunaithe ar an ráta meánach margaidh i measc na 
soláthraithe go léir atá ar fáil faoi láthair (ar 150 aonad gan athrú in aghaidh na míosa). 
Taispeánfar an ráta nua €35 in aghaidh na míosa mar chreidmheas airgid thirim dóibh 
siúd a fhaigheann bille nó íocfar é mar liúntas airgid thirim. 

 Laghdaíodh luach míosúil ghné an Liúntais Teileafóin den phacáiste Sochair Teaghlaigh ó 
€22.60 in aghaidh na míosa go €9.50 in aghaidh na míosa le haghaidh faighteoirí nua agus 
daoine a bhíonn á fháil cheana. 

 

Árachas Sóisialach Pá-Choibhneasa (ÁSPC) 
 
Bhí na hathruithe seo a leanas ar ÁSPC san áireamh i gCáinaisnéis 2013 chun leathnú a 
dhéanamh ar an gCiste Árachais Shóisialaigh: 

 Maidir le fostaithe a thuilleann breis is €352 in aghaidh na seachtaine agus a íocann ÁSPC, 
cuireadh deireadh le Liúntas saor ó ÁSPC an fhostaí ar luach €127 in aghaidh na 
seachtaine (i gcás na ndaoine sin a íocann ÁSPC in Aicmí A, E agus H) agus €26 in aghaidh 
na seachtaine (dóibh siúd a íocann ÁSPC in Aicme B, C agus D), cuireadh deireadh leis le 
héifeacht ó Eanáir 2013. 

 Bhí fostaithe a íocann ÁSPC in Aicmí B, C agus D (fostaithe státseirbhíse agus seirbhíse 
poiblí a earcaíodh roimh Aibreán 1995) díolmhaithe ó ÁSPC maidir le hioncam a thuilltear 
ó fhéinfhostaíocht (ó ghairm nó ó thrádáil) agus maidir le haon ioncam nach mbíonn 
tuillte m.sh. ioncam cíosa. Cuireadh deireadh leis an díolúine seo i 2013 agus tá a leithéid 
d'ioncam go léir faoi réir ÁSPC ar ráta 4%. Ach ní bheidh aon teidlíocht i leith sochair 
árachais shóisialaigh iníoctha in ainneoin íocaíocht na ranníocaíochta seo. 

 Cuirfear deireadh leis an díolúine ó ÁSPC a bhaineann le gach fostaí nach bhfuil ioncam 
breise acu atá tuillte ó fhéinfhostaíocht ach a bhfuil ioncam neamhthuillte acu amháin, 
cuirfear deireadh léi i 2014. 

 Méadófar an ranníocaíocht íosta bhliantúil ÁSPC maidir le daoine a bhfuil ioncam bliantúil 
féinfhostaíochta acu os cionn €5,000, méadófar é ó €253 in aghaidh na bliana go €500 in 
aghaidh na bliana. 

 

MEASÚNÚ AR THIONCHAR SÓISIALTA – CÁINAISNÉIS 2013 
 
Tá measúnú ar thionchar sóisialta na bpríomhchomhchodanna leasa shóisialaigh agus cánach dírí 
de Cháinaisnéis 2013 ullmhaithe agus foilsithe ag an Roinn Coimirce Sóisialaí, arb í an Roinn atá 
freagrach as comhchuid leasa shóisialaigh na Cáinaisnéise. 
 
Is modheolaíocht atá bunaithe ar fhianaise é measúnú ar thionchar sóisialta, a dhéanann 
éifeachtaí dáileacháin dóchúla na moltaí polasaí ar ioncam agus éagothroime shóisialta a mheas. 
Tá tábhacht ar leith le measúnú a dhéanamh ar iarmhairtí sóisialta an pholasaí cáinaisnéise, ar 
mhaithe leis na daoine is leochailí sa tsochaí a chosaint agus chun monatóireacht a dhéanamh ar 
ról ríthábhachtach aistrithe sóisialta i gcosc a chur le faighteoirí leasa shóisialaigh agus eile a 
bheith thíos le bochtaineacht. 
 
Ba é príomhthoradh an mheasúnaithe ná nach ndearna na príomhbhearta leasa shóisialaigh agus 
cánach dírí i gCáinaisnéis 2013 athrú mór ar an ráta riosca bochtaineachta. Dheimhnigh sé seo an 
éifeacht láidir leanúnach laghdaithe bochtaineachta a bhain le haistriú sóisialta i rith thréimhse 
an chomhdhlúite fhioscaigh. Déanann an measúnú cur síos chomh maith ar éifeacht na 
bpríomhbheart de réir grúpaí ioncaim (cúig chúigil aicmithe de réir ioncam cothromaithe), agus 
de réir comhdhéanamh teaghlaigh agus stádas eacnamaíoch. Tá an tuarascáil iomlán ar fáil ar 
shuíomh gréasáin na Roinne. 
 
Ba é ceann amháin de chuspóirí fhoilsiú an mheasúnaithe seo ná cur leis an bplé poiblí go 
ginearálta ar roghanna buiséadacha, agus le cur leis an bpróiseas ceaptha polasaí le haghaidh 
Cháinaisnéis 2014. 

http://www.welfare.ie/en/downloads/2013-03_SIABudget2013_Final.pdf

CUSPÓIRÍ NA ROINNE 
 
 
 

Sonraítear i Ráiteas Straitéise na Roinne 2011-2014 trí chuspóir straitéiseacha: 
 
 
 
Seirbhísí agus Polasaithe Roinne 
 
Cuspóir 1: An Cliant a Chur Chun Tosaigh i gCroílár Seirbhísí agus Polasaithe 
 
 
Éifeachtúlacht agus Éifeachtacht 
 
Cuspóir 2: Éifeachtúlacht agus Éifeachtacht Chostais a Thiomáint 
 
 
Cumas Oibriúcháin 
 
Cuspóir 3: An Fhoireann, Struchtúir agus Próisis a Fhorbairt 

SEIRBHÍSÍ AGUS POLASAITHE ROINNE 
 

CUSPÓIR 1 - AN CLIANT A CHUR I GCROÍLÁR SEIRBHÍSÍ AGUS POLASAITHE 
 
 

FORBHREATHNÚ 
 
Féachann an Roinn i gcónaí leis an gcustaiméir a chur i gcroílár ár seirbhísí agus ár 
bpolasaithe d'fhonn na nithe seo a leanas a chur ar fáil: 
 

 Seirbhísí do chustaiméirí; 

 Rátaí bochtaineachta laghdaithe; 

 Feabhsú ar infhostaitheacht agus ar theagmháil ghníomhach le fostóirí; 

 Laghdú ar spleáchas ar leas sóisialach. 
 
Leis sin a bhaint amach, riarann an Roinn breis is 70 scéim agus seirbhís ar leith a théann i 
bhfeidhm ar shaol gach duine sa Stát, nach mór. Caitheadh €21.08 milliún ar leas sóisialach i 
2012, ar méadú de 0.53% é ar ar caitheadh i 2011. 
 
Le linn na bliana, próiseáladh breis agus 2 mhilliún éileamh ó chustaiméirí faoi limistéir 
éagsúla na scéime. Tá an Roinn tiomanta do phróiseáil éileamh chomh mear agus is féidir. 
Mar chuid den chlár chun seachadadh seirbhísí a nuachóiriú, cuireadh i bhfeidhm réimse 
tionscnamh le blianta beaga anuas chun próiseáil éileamh a athchóiriú chun éifeachta le 
cabhair na nuatheicneolaíochta. Déantar athbhreithniú leanúnach ar phróisis agus nósanna 
imeachta oibriúcháin agus ar eagrúchán oibre d'fhonn a chinntiú go mbaintear an leas is mó 
is féidir as an gcumas próiseála. 
 
Tugtar achoimre thíos ar chuid den phríomhfhorbairt a tháinig ar sheirbhísí agus ar 
pholasaithe na Roinne i 2012. 
 

LEANAÍ AGUS TEAGHLAIGH 
 
Clár na mBéilí Scoile a Leathnú 
 
San áireamh i gClár na mBéilí Scoile tá Scéim Uirbeach na mBéilí Scoile, á hoibriú ag údaráis 
áitiúla agus á páirt-mhaoiniú ag an Roinn, chomh maith le Scéim Tionscadal Áitiúil na mBéilí 
Scoile, a thugann maoiniú go díreach do scoileanna agus do ghrúpaí áitiúla. Coinníodh 
buiséad Chlár na mBéilí Scoile ag €35 milliún do 2012. Tugtar tosaíocht mhaoiniúcháin do 
scoileanna atá i dtionscnamh na Roinne Oideachais agus Scileanna do scoileanna faoi 
mhíbhuntáiste, ag soláthar Comhionannas Deiseanna i Scoileanna (SCDS). Cuireadh san 
áireamh i Scéim na mBéilí Scoile 2012/2013 na scoileanna a chuir iarratas ar dhul isteach inti 
agus ghlac 20 scoil SCDS sa bhreis páirt inti. I gCáinaisnéis 2013, tá €2 mhilliún sa bhreis á 
thabhairt do Chlár na mBéilí Scoile do 2013. 

Liúntas Éadaí agus Coisbhirt don Scoilbhliain Nua 
 
Mórán mar an gcéanna leis an socrú a rinneadh i 2011, rinne an Roinn an scéim Liúntas 
Éadaí agus Coisbhirt don Scoilbhliain Nua (LÉCSN) a riar go díreach i 2012 agus bhí formhór 
na dteidlíochtaí LÉCSN uathoibrithe go hiomlán sa chaoi nár ghá do chustaiméirí iarratas a 
chur isteach orthu. Sa phróiseas uathoibrithe, sainíodh thart ar 115,000 líon tí (205,000 
leanaí) a bhí incháilithe faoin scéim de dhroim an eolais a bhí ar fáil agus rinneadh na 
híocaíochtaí sin i mí Iúil 2012. Ar an iomlán, cabhraíodh le tuairim is 187,000 teaghlach 
(340,000 leanaí) faoin scéim i 2012 ar chostas €65.7 milliún. 

 
Íocaíocht Teaghlach Aontuismitheora 
 
I 2012, tugadh isteach sa reachtaíocht na hathruithe ar an Íocaíocht Teaghlach 
Aontuismitheora (ÍTA) a fógraíodh i gCáinaisnéis 2012. Déanann na hathruithe seo an 
neamhaird ioncaim ó ÍTA a laghdú ó €146.50 go €130 in aghaidh na seachtaine in Eanáir 
2012, agus laghdófar a thuilleadh iad, de réir a chéile, sa chaoi go mbeidh an neamhaird 
ioncaim laghdaithe go €60 in aghaidh na seachtaine faoi 2016. 
 
Cuimsíodh san Acht Leasa Shóisialaigh agus Pinsean 2012 athruithe chun an uastairseach 
aoise a laghdú don leanbh is óige as ar féidir ÍTA a fháil. Déanann na hathruithe sin an 
uastairseach aoise don leanbh is óige a laghdú, de réir a chéile, go 7 mbliana d'aois 
faoi 2015. 
 
Tá an scéim ÍTA níos fearr ar comhchéim leis na scéimeanna cuardaitheora poist de bharr na 
n-athruithe sin. Nuair a bheidh 7 mbliana slánaithe ag an leanbh is óige, féadfar éileamh a 
dhéanamh ar chabhair do Chuardaitheoirí Poist agus, ag brath ar na sainchumais agus ar na 
sainriachtanais atá ag iarrthóirí, cuirfear iad i dtreo na dtacaíochtaí agus na seirbhísí a 
theastaíonn uathu chun gabháil le deiseanna fostaíochta, oiliúna nó oideachais. 
 
I gCáinaisnéis 2013, leithdháileadh €14 mhilliún freisin do chomhthionscamh cúram leanaí 
idir an Roinn seo agus an Roinn Leanaí agus Gnóthaí Óige (RLGÓ) chun tuairim is 6,000 áit 
nua sa chóras cúram leanaí a chur ar fáil do leanaí in aois scoile. Beidh na háiteanna sin 
dírithe ar chustaiméirí de chuid na Roinne a ghabhann le fostaíocht ar ioncam íseal. 
 
Maidir le héilimh ar an Íocaíocht Teaghlach Aontuismitheora a rinneadh sna naoi n-oifig 
áitiúla seo a leanas (Acaill, Béal an Mhuirthead, Caisleán an Bharraigh, Cathair na Mart, 
Cathair Saidhbhín, An Clochán, Cóbh, Dún Fionnachaidh agus Neidín), aistríodh iad ó 
cheanncheathrú na Seirbhísí Leasa Shóisialaigh i Sligeach chuig an oifig áitiúil leasa 
shóisialaigh i 2012.  
 
Aistreofar gach éileamh eile chuig na hoifigí áitiúla lena mbaineann i 2013. 

DAOINE IN AOIS OIBRE 
 
Bealaí chun na hOibre 

 Socraítear leis an scéim Bealaí chun na hOibre (Pathways to Work) go mbunófar seirbhís 
chomhtháite le haghaidh tacaíocht ioncaim agus fostaíochta a dhíreoidh go láidir ar 
ghníomhachtú. Tríd an dá sheirbhís sin a bhí ar leithligh roimhe seo a chomhtháthú, tá 
deachleachtas idirnáisiúnta á leanúint agus roinnt príomhghníomhartha á ndéanamh. 

 Teagmháil níos dlúithe agus níos leanúnaí leo siúd atá dífhostaithe 

 Spriocdhíriú níos mó ar áiteanna gníomhachtaithe agus ar dheiseanna do 
dhaoine atá ar an mbeochlár 

 Daoine dífhostaithe a dhreasú le go ngabhfaidh siad le fostaíocht agus le 
deiseanna eile 

 Fostóirí a dhreasú le go dtabharfaidh siad níos mó jabanna dóibh siúd atá dífhostaithe 

 Institiúidí a athchóiriú le go gcuirfidh siad seirbhísí níos fearr ar fáil. 
 

I dteannta a chéile, tá na gníomhartha sin ceaptha cabhrú linn roinnt príomhspriocanna 
'torthaí' a bhaint amach faoi dheireadh 2015: 
 

 Cinnte a dhéanamh de go mbeidh fostaíocht faoi cheann 2015 ag 75,000 acu siúd 
atá dífhostaithe faoi láthair. 

 An ghluaiseacht i dtreo na fostaíochta fadtéarmaí a stopadh agus an meán-am a 
chaitear ar an mbeochlár a laghdú ó 21 mí, mar atá inniu, go 12 mhí i 2015. 

 An céatadán folúntas a líontar le daoine a bhí ar an mbeochlár a mhéadú 

 Cinnte a dhéanamh de go mbainfidh daoine dífhostaithe úsáid ghníomhach as na 
tacaíochtaí fostaíochta a thairgeann an Stát, agus sin mar réamhchoinníoll chun 
seirbhísí leasa shóisialaigh a fháil. 
 

Tugtar achoimre thíos ar an dul chun cinn a rinneadh i 2012. 
 

Snáithe 1:  Teagmháil níos dlúithe agus níos leanúnaí leo siúd atá dífhostaithe 
 

Sainíodh agus forbraíodh seirbhís chomhtháite le haghaidh tacaíocht ioncaim agus 
gníomhachtú ina bhfuil na nithe seo a leanas:  

 Seirbhís chomhtháite 'aonionaid' a sholáthar do chustaiméirí - Intreo - mar ar féidir 
leo seirbhísí fostaíochta agus sochair a fháil. 

 Aon phróiseas comhtháite amháin a chur i bhfeidhm le haghaidh sochair a bhreithniú 
(in ionad an dá phróiseas ar leith, nó trí phróiseas uaireanta, a bhí ann roimhe seo) 

 Cliaint a phróifíliú d'fhonn na daoine is mó a bhfuil tacaíocht 
fostaíochta/gníomhachtú de dhíth orthu a shainiú. 

 Próiseas dlúth-theagmhála grúpa ina dtabharfar faisnéis do chliaint ar comhphróifíl 
maidir leis na roghanna agus na tacaíochtaí atá ar fáil dóibh. 

 Cruinniú leantach duine le duine a thionól idir cliaint agus oibrithe cásanna a bheidh 
bunaithe ar thorthaí an chleachta phróifílithe. 

 Plean pearsanta dul chun cinn a fhorbairt, ar bealach ar ais chun na hoibre é, do gach 
duine a fhreastalaíonn ar chruinniú duine le duine in éineacht le hoibrí cásanna. 

 Sraith cruinnithe leantacha duine le duine a thionól chun athbhreithniú a dhéanamh, 
de réir an phlean dul chun cinn, ar ar an dul chun cinn a rinneadh agus chun an plean 
sin a leasú mar is cuí. 

 Teagmháil níos dlúithe idir oifigí áitiúla na Roinne agus na gníomhaireachtaí 
gairmoideachais/oiliúna i scileanna a chomhfhreagraíonn dóibh chun feabhas a chur 
ar phleanáil agus ar sceidealú cúrsaí do dhaoine dífhostaithe. 

 
Intreo 
 
Tá an tseirbhís nua Intreo á cur i bhfeidhm de réir a chéile mar chuid de ghealltanais an 
Rialtais faoin mbeartas Bealaí chun na hOibre. Tugann an tseirbhís nua chomhtháite seo 
tacaíochtaí ioncaim agus fostaíochta le chéile chun seirbhís phearsantaithe agus 
athchóirithe chun éifeachta a thabhairt do chustaiméirí le go dtapóidh siad deiseanna 
fostaíochta, le go mbainfidh siad úsáid as tacaíochtaí agus le go gcuirfear ar a gcumas dul ar 
ais ag obair a luaithe is féidir. 
 
Rinne an Taoiseach, Enda Kenny agus an tAire Coimirce Sóisialaí an tseirbhís nua a lainseáil 
go foirmiúil i Sligeach ar an 15ú Deireadh Fómhair 2012. 
 
Seo a leanas na 10 n-oifig ar tugadh an tSeirbhís Intreo isteach iontu faoi dheireadh 2012: 
Sligeach, Óstaí an Rí/Sráid Parnell, Tamhlacht, An tInbhear Mór, Baile Munna, Bun Cranncha, 
An Chúlóg, Dún Dealgan, Fionnghlas agus Cill Airne. Leanfar de chur i bhfeidhm seirbhísí 
Intreo agus beidh an tseirbhís Intreo ar fáil ina hiomláine i ngach ceann d'oifigí áitiúla na 
Roinne ar fud na tíre faoi dheireadh 2014.  
 
Bíonn teagmháil níos rialta agus níos leanúnaí le daoine ar an mbeochlár mar gheall ar an 
tseirbhís Intreo agus bíonn spriocdhíriú níos mó ar áiteanna gníomhachtaithe agus ar 
dheiseanna do chuardaitheoirí poist freisin. 

 
Mar chuid den tseirbhís Intreo, tugadh le chéile mar fhoireann breithiúnachta amháin na trí 
phróiseas seo a bhí ar leithligh roimhe seo: teidlíochtaí chuardaitheoirí poist, imscrúdú agus 
breithiúnacht. Feictear dúinn ag an staid luath seo gurb é an tairbhe a bhaineann an 
custaiméir as an athchóiriú ná gur féidir go mbeidh fad na tréimhse idir déanamh an éilimh 
agus breithiúnacht agus íoc an éilimh chomh gearr le 7 lá má bhíonn an cháipéisíocht ar fad i 
gceart.  Ó thaobh na Roinne de, is lú an t-éileamh a bhíonn ar sheirbhísí sna hoifigí áitiúla 
mar gheall ar an athchóiriú toisc gur lú an líon daoine a thagann i láthair go pearsanta nó a 
chuireann glaoch gutháin orthu.  
 
Le múnla nua próifílithe na Roinne, sainítear na daoine is mó is dócha a bheidh dífhostaithe 
go fadtéarmach. Tugtar luath-thacaíocht spriocdhírithe dóibh agus cuirtear i gcláir forbartha 
pearsanta iad de réir mar is cuí dóibh. 
 
Tá próifíliú á dhéanamh anois ar gach éilitheoir nua i ngach oifig de chuid na Roinne. Faoin 
gclár Bealaí chun na hOibre, rinne an Roinn próifíliú ar thart ar 54,000 éilitheoir nua faoi 
dheireadh 2012. 
 
Chomh maith leis sin, agus mar chuid den chur chuige bainistithe cásanna: 

 Ghlac beagnach 70,000 custaiméir páirt sa dlúth-theagmháil ghrúpa faoi dheireadh 
2012. 

 Rinneadh 158,000 agallamh tosaigh duine le duine faoi dheireadh 2012. 

 Tionóladh 134,000 cruinniú leantacha sa bhreis faoi dheireadh 2012. 

 Tá ar gach custaiméir nua in oifigí Intreo conradh sóisialta idir iad féin agus an Roinn 
a shíniú anois ar a dtugtar an Taifead Gealltanas Frithpháirteach. Leagtar amach ann 
cearta an chustaiméara maidir leis an gcineál seirbhíse a bhfuil an Roinn le soláthar 
dó/di agus cáilíocht na seirbhíse sin, chomh maith le freagracht an chustaiméara 
úsáid a bhaint as na seirbhísí sin agus fostaíocht a lorg go gníomhach. 

 

Snáithe 2: Spriocdhíriú níos mó ar áiteanna gníomhachtaithe agus ar 
dheiseanna do dhaoine atá ar an mbeochlár 
 
Chuir an Roinn dhá chlár oibre nua i bhfeidhm anuraidh – JobBridge agus TÚS ina bhfuil 
10,000 áit. Tá níos mó daoine ag glacadh leis an dá scéim ná mar a bhí súil leis. Tá TÚS 
(5,000 áit i 2012) ceaptha aghaidh a thabhairt ar an méid a aithnítear a bheith in easnamh sa 
Scéim Fostaíochta Pobail, atá gaolmhar leis. Cuirtear áiteanna i TÚS in áirithe do dhaoine atá 
dífhostaithe go fadtéarmach, is í an Roinn a roghnaíonn na rannpháirtithe agus déantar na 
tréimhsí rannpháirtíochta a bhainistiú sa chaoi nach faide ná 12 mhí iad. 
 
Soláthraíonn JobBridge, an Scéim Náisiúnta Intéirneachta, deiseanna intéirneachta in 
eagraíochtaí sna hearnálacha príobháideacha, poiblí, pobail agus deonacha, agus a 
mhaireann sé mhí nó naoi mí, do dhaoine dífhostaithe atá ar an mbeochlár. Tá cur chun cinn 
suntasach déanta ag scéim JobBridge ó tháinig sé i bhfeidhm. Faoi dheireadh 2012, cuireadh 
tús le 13,232 intéirneacht, bhí 5,532 rannpháirtithe ag glacadh páirt iontu agus bhí 2,083 
deis intéirneachta fógartha ar www.jobbridge.ie. 
 
Rinneadh an líon áiteanna a bhí ar fáil a mhéadú ó 5,000 go 6,000 i mí Bealtaine 2012 agus 
critéir incháilitheachta a leathnú d'fhonn éilitheoirí ar an Liúntas Míchumais agus ar an 
Íocaíocht Teaghlach Aontuismitheora a chur san áireamh. De bharr a fheabhas a d'éirigh leis 
an scéim, méadaíodh arís ar an líon áiteanna atá ar fáil go 8,500 i gCáinaisnéis 2013. 
 
Ós rud é gur féidir le fostóirí socrúcháin oibre a shainiú agus iarrthóirí a roghnú, tá 
rannpháirtíocht sa scéim claonta beagáinín i dtreo an aosa óig. Cé go bhfuil an scéim ar fáil 
do dhaoine atá dífhostaithe le trí mhí anuas ar a laghad, is amhlaidh go bhfuil 39% de na 
rannpháirtithe dífhostaithe ar feadh breis agus 12 mhí sula dtosaíonn siad ag obair faoin 
scéim. Choimisiúnaigh an Roinn Indecon chun measúnú neamhspleách a dhéanamh ar an 
scéim JobBridge d'fhonn an tionchar a imríonn sé ar ionchais fostaíochta na rannpháirtithe a 
mheas. Cuireann tuairisc Indecon in iúl gur thug rannpháirtithe agus ósteagraíochtaí aiseolas 
an-dearfach (leibhéil sástachta de bhreis agus 90%) agus go dtéann 61% de na rannpháirtithe 
ar aghaidh chun fostaíocht a fháil, ráta atá níos airde ná na gnáthrátaí Eorpacha. Is díol 
suntais ar leith é go dtéann 38% de na daoine a bhí dífhostaithe le breis agus 2 bhliain ar 
aghaidh chun fostaíocht a fháil. 7% an ráta don phobal i gcoitinne atá dífhostaithe le breis 
agus 2 bhliain. 

Chríochnaigh agus d'fhoilsigh an Roinn athbhreithniú ar scéimeanna gníomhachtaithe (m.sh. 
CE, TÚS, BTEA) i mbliana freisin, á mholadh go n-athrófaí iad le cur lena n-éifeachtúlacht mar 
uirlis ghníomhachtaithe. Cuireadh ceann de phríomhthorthaí an athbhreithnithe i bhfeidhm 
cheana féin – ní fhéadfaidh rannpháirithe nua páirt a ghlacadh i CE ach amháin má bhíonn 
siad dífhostaithe ar feadh 12 mhí ar a laghad agus má mholann an Roinn féin go gcuirfí 
ann iad. 
 
Maidir le socrúcháin oideachais/oiliúna, is í an Roinn amháin is féidir cliaint a chur ar 
aghaidh chuig idirghabhálacha oiliúna. Comhordaíonn an Roinn an ghníomhaíocht sin go 
cúramach leis an Roinn Oideachais agus Scileanna (ROS) agus le soláthraithe 
oideachais/oiliúna. 
 
Momentum 
 
D'imir Aonad Tacaíochta Réigiúnach (ATR) na Roinne ról tábhachtach i gcur i bhfeidhm agus i 
dtacú le Momentum, tionscnamh nua de chuid an Rialtais dar gealladh faoin gclár Bealaí 
chun na hOibre. D'oibrigh ATR i gcomhar leis na Seirbhísí Tacaíochta Fostaíochta agus 
Gníomhachtaithe chun múnla tacaíochta ioncaim agus próisis earcaíochta a dhearadh agus a 
chur i bhfeidhm. 
 

Is é is aidhm le ciste Momentum cur leis an gcomhoibriú agus leis an teagmháil ghníomhach 
idir fostóirí/an lucht fiontair agus soláthraithe oideachais agus oiliúna chun réimse 
tionscadal nuálaíoch ábhartha a dhearadh agus a chur ar fáil do 6,500 duine atá dífhostaithe 
le 12 mhí anuas ar a laghad. Cuirtear 25% de na háiteanna sin ar leataobh do dhaoine óga 
dífhostaithe. Soláthraíonn Momentum tionscadail oideachas agus oiliúna saor in aisce do 
chuardaitheoirí poist atá dífhostaithe go fadtéarmach, lena n-áirítear oiliúint ar an láthair 
oibre i bhfoirm mhodúl taithí oibre chomh maith le forbairt scileanna a bhaineann leis an 
láthair oibre agus atá riachtanach chun fostaíocht a fháil agus a choinneáil. 
 
Tá leas á bhaint as an gCiste um Oideachas agus Oiliúint don Mhargadh Saothair chun an 
tionscnamh seo a sheachadadh. Tá €20m sa chiste ar leis an Roinn Oideachais agus 
Scileanna é agus ar cuid den Phlean Gníomhaíochta um Jabanna 2012 agus den Straitéis 
Náisiúnta Scileanna é. 
 
Sochar Cumais Pháirtigh 
 
Tugadh an scéim Sochar Cumais Pháirtigh isteach i mí Feabhra 2012. Céim mhór chun 
tosaigh í tabhairt isteach na scéime seo sa tslí a bhfreastalaíonn an córas leasa shóisialaigh 
ar na fíordhúshláin atá roimh go leor daoine faoi mhíchumas. Ní raibh an seanchóras leasa 
shóisialaigh solúbtha sa tslí ar tugadh aghaidh ar chumas duine a bheith ag obair – 
rangaíodh daoine mar ‘in ann chuig obair’ nó ‘gan a bheith in ann chuig obair’.  Leis an scéim 
Sochar Cumais Pháirtigh, aithnítear gurb í an fhírinne í nach féidir cuid mhór daoine a rangú 
go héasca de réir catagóire. Is féidir le go leor daoine faoi mhíchumas páirt a ghlacadh sa 
mhargadh saothair oscailte agus tugann an scéim deis do dhaoine a fhaigheann Pinsean 
Easláine nó Sochar Breoiteachta ar feadh sé mhí ar a laghad measúnú ar a gcumas a iarraidh 
agus íocaíocht tacaíochta ioncaim leanúnach a fháil de bhun an mheasúnaithe sin. Tá 
rannpháirtíocht sa scéim deonach. Níl aon teorainn ar ioncam ó fhostaíocht ná ar an líon 

uaireanta oibre. Sa chás nach leanfar leis an obair, féadfaidh an rannpháirtí filleadh ar a 
b(h)uníocaíocht. Féadfaidh an rannpháirtí fanacht ar an scéim ar an gcuntar go mbeidh 
bunteidlíocht fós aige/aici don Sochar Breoiteachta nó don Phinsean Easláine. 
 
Faoi dheireadh mhí Feabhra 2013, bhí sochar cumais pháirtigh á fháil ag 802 duine. 

 
Snáithe 3: Daoine dífhostaithe a dhreasú le go ngabhfaidh siad le fostaíocht 
agus le deiseanna eile 
 
Is é an cur chuige dianbhainistithe cásanna a mhínítear thuas an rud is mó a spreagann 
daoine dífhostaithe gabháil le deiseanna fostaíochta agus gníomhachtaithe agus le 
deiseanna chun dul ar aghaidh. 
 
Tá roinnt athruithe scéime/beartais curtha i bhfeidhm freisin chun dreasachtaí a fheabhsú. 

 Tá ráta nua íocaíochta pionóis tugtha isteach dóibh siúd nach nglacann páirt 
ghníomhach sa phróiseas gníomhachtaithe. Faoi dheireadh 2012, laghdaíodh thart ar 
23% ar na híocaíochtaí a dhéantar le 1,807 duine. Níos tábhachtaí ná sin, áfach, is ea 
go bhfuil feabhas tagtha ar rannpháirtíocht sna seisiúin dlúth-theagmhála grúpa 
agus, ina ndiaidh sin, sna cruinnithe duine le duine le hoibrithe cásanna. Tá an ráta 
rannpháirtíochta sna hagallaimh duine le duine ardaithe ó 60% sa 12 mhí roimhe seo 
go tuairim is 90% anois. 

 Athraíodh an rud is brí le seachtain oibre freisin agus socraíodh gur féidir obair ar an 
Domhnach a ríomh mar chuid dá bhfuil le híoc sa Sochar/Liúntas Cuardaitheora 
Poist. De bharr na n-athruithe sin, laghdaítear ar an spleáchas ar an gcóras leasa 
shóisialaigh agus bíonn na scéimeanna Cuardaitheora Poist níos ábhartha do 
mhargadh saothair an lae inniu. Rinneadh athruithe freisin ar théarmaí 
incháilitheachta na hÍocaíochta Teaghlach Aontuismitheora agus na hÍocaíochta le 
haghaidh Filleadh ar an Oideachas, rud a mhéadaíonn luach coibhneasta na hoibre a 
dhéanann daoine faoi na scéimeanna sin. 

 

Snáithe 4: Institiúidí a athchóiriú le go gcuirfidh siad seirbhísí níos fearr ar fáil 
 

Cumaisc Eagraíochtaí 
 
Is maith an dul chun cinn a rinneadh i mbliana maidir leis an athchóiriú institiúidí – aistríodh 
thart ar 2,000 ball foirne ó FÁS agus ó Sheirbhís Leasa Pobail FSS isteach chuig an Roinn in 
am agus laistigh den bhuiséad faoi thús 2012. Cuireadh struchtúr réigiúnach comhtháite nua 
i bhfeidhm laistigh den Roinn freisin. 
Cuireadh socruithe nua rialachais i bhfeidhm idir an Roinn agus earnáil oideachais/oiliúna an 
Stáit, lena n-áirítear ionadaíocht ar bhoird bainistíochta agus prótacail fhoirmiúla. 

 
Nua-aoisiú ar Phróisis Oifigí Áitiúla (NPOÁ) 
 
Tháinig méadú mór dífhostaíochta sna sála ar chúlú eacnamaíochta na hÉireann ó 2007 i 
leith agus méadú freisin ar an líon daoine ar an mbeochlár, ó 200,000, nach mór, i Márta 
2008 go 455,000 i Lúnasa 2010. Tháinig méadú sciobtha ar an líon éileamh ar shochair do 

Chuardaitheoirí Poist, rud a chuir brú mór ar bhaill foirne agus ar shaoráidí sna hoifigí áitiúla 
dár gcuid ina ndéileáiltear leis na héilimh sin. D'fhonn an brú sin a mhaolú, cuireadh an 
tionscadal NPOÁ ar bun chun saoráidí faisnéise teicneolaíochta a fhorbairt a chabhródh leis 
an bhfoireann déileáil leis na héilimh chuardaitheora poist sin. 

 
Sa tionscadal NPOÁ, díríodh go príomha ar an líon daoine a thagann i láthair go pearsanta 
sna hoifigí áitiúla a laghdú, ionas go mbeadh dóthain ama agus spáis ag na baill foirne le go 
mbeidís in ann cásanna na gcustaiméirí a phlé go pointeáilte leo. Leagtar amach thíos an 
obair a rinneadh faoin tionscadal NPOÁ; 
 

 Custaiméirí Dífhostaithe 
Tá ar chumas na Roinne anois gnáthshíniú custaiméara a ghabháil ar cheap leictreonach 
chun críocha an deimhniúcháin lánaimseartha. Tá an próiseas níos solúbtha, mar is féidir le 
hoifigí bheith ag freagairt láithreach don chaoi a bhfuil na scuainí trí chuntair a oscailt agus a 
dhúnadh de réir mar is gá, seachas a bheith teoranta do líon réamhshocraithe cuntar a 
bheith ar oscailt ag aon am faoi leith. 
 
Ceann de ghnéithe eile an tionscnaimh is ea go bhfaigheann custaiméirí teachtaireacht téacs 
(SMS) an lá roimh ré, mar mheabhrúchán go bhfuil orthu síniú isteach an lá arna mhárach. 
Tá an ghné sin den tseirbhís úsáideach, dar le custaiméirí, agus cuireann sí deireadh le cuid 
den obair gan ghá a bhí á déanamh sna hoifigí áitiúla. 

 
Tar éis dúinn an tionscnamh seo a thástáil i dtrí oifig áitiúla i Ráithe 4 de 2011, d'éirigh lena 
leathnú amach chuig 30 oifig eile i 2012. 

 
Tá leas bainte as an bhfeidhmiúlacht nua sin chun thart ar 140,000 cás a dheimhniú as an 
700,000 deimhniúchán a rinneadh faoi dheireadh 2012. Leanfar den tionscnamh a chur i 
bhfeidhm de réir a chéile i 2013. 
 

 Fostaithe Páirtaimseartha/Ócáideacha 
Rinneadh an próiseas deimhniúcháin d'oibrithe páirtaimseartha/ócáideacha a athchóiriú 
chun éifeachta le go ndéanfaí go leictreonach é agus cuireadh i bhfeidhm de réir a chéile é i 
44 oifig bhrainse i 2012. Bíonn 112 oifig san iomlán i mbun patrúin deimhniúcháin 
seachtainiúla 800,000 custaiméara, nach mór, a nuashonrú anois ar an gcaoi sin. Tabharfar 
an cur i bhfeidhm sin i gcrích faoi cheann dheireadh Ráithe 1 de 2013. 

 

 Duillíní oibrithe páirtaimseartha/ócáideacha a scanadh 
Ar bhonn trialach, tosaíodh ar phatrúin deimhniúcháin ócáideacha a réiteach trína scanadh 
in oifig áitiúil Bhaile Munna i mí na Samhna 2012.  Tá sé beartaithe go gcuirfear an áis sin i 
bhfeidhm in oifigí eile i 2013 ag brath ar thorthaí an mheasúnaithe a dhéanfar uirthi. 
Creidtear go mbeidh an tairbhe seo a leanas le baint aisti: 

 
 Go mbeidh rialú níos fearr ann toisc go mbeidh ar an bhfostóir an patrún a 

fhógraíonn an custaiméir a dhearbhú sula ndéantar íocaíocht; 
 Go gcabhróidh sé le timpeallacht a chruthú ina mbeidh gach fostóir in ann oibriú 

ar bhonn comhionann riaracháin; 

 Go laghdófar ar na forchostais riaracháin a bhaineann le sonraí a iontráil de láimh, 
le taifid a choigeartú agus le bheith ag déileáil le ró-íocaíochtaí, srl. 

 Go laghdófar ar an méid páipéarachais san oifig toisc go sábháiltear an íomhá go 
leictreonach. 

 

 Seirbhísí ar líne 
Tugadh áis nua isteach i 2011 a chuireann ar chumas custaiméirí a n-éilimh ar chabhair do 
Chuardaitheoirí Poist a chur isteach ar líne. Tugann an tseirbhís seo coinne freisin don 
chustaiméir teacht chuig an oifig áitiúil chun a (h)éileamh ar chabhair do Chuardaitheoirí 
Poist a chlárú. 

 
Tá an áis seo curtha i bhfeidhm i ngach oifig bhrainse agus áitiúil agus tá beagáinín sa bhreis 
ar 1,000 custaiméir tar éis a n-éilimh ar chabhair do Chuardaitheoirí Poist a chur isteach ar 
líne i 2012. Táthar ag súil go dtiocfaidh méadú mór ar an bhfigiúr sin i 2013. 
 

Snáithe 5: Teagmháil Ghníomhach le Fostóirí & Seirbhísí do Chliaint 
 
An tAonad um Theagmháil Ghníomhach le Fostóirí agus um Sheirbhísí do Chliaint 
 
Ag teacht leis an bhforbairt a bheidh an Roinn ag déanamh ar sheirbhís chomhtháite do 
chuardaitheoirí poist, beidh siad i mbun teagmhála níos gníomhaí le fostóirí freisin. 
 
Bunaíodh an tAonad um Theagmháil Ghníomhach le Fostóirí agus um Sheirbhísí do Chliaint 
d'fhonn cur chuige comhtháite ar theagmháil ghníomhach le fostóirí a fhorbairt agus a chur i 
bhfeidhm, an tseirbhís Intreo a chur i láthair mar chéadrogha páirtnéara agus úsáid na 
seirbhíse a chur chun cinn, agus an líon daoine a earcaítear ón mbeochlár a mhéadú. Bíonn 
Bainisteoir um Theagmháil Ghníomhach le Fostóirí ag obair i ngach réigiún chun tacaíocht 
agus comhairle a thabhairt d'fhostóirí ag gach céim den phróiseas fostaíochta, lena n-
áirítear deiseanna a fhógairt agus iarrthóirí ionchasacha a aimsiú ar an mbeochlár. 
 
San Aonad um Theagmháil Ghníomhach le Fostóirí, cuirtear fostóirí ar an eolas faoi na 
scéimeanna deontas agus cúnaimh atá ar fáil dóibh tríd an Roinn, agus faoi scéimeanna 
tacaíochta sa láthair oibre le haghaidh daoine faoi mhíchumas a fhostú. Chomh maith leo 
sin, tugtar dóibh na seirbhísí agus na tacaíochtaí eile seo:  

 

 Jabanna Éireann – An Lárionad Náisiúnta Teagmhála 
Tugann Lárionad Náisiúnta Teagmhála na Roinne, ag feidhmiú dó mar Jabanna Éireann, 
faisnéis agus próifílí do chuardaitheoirí poist agus d'fhostóirí araon faoi jabanna agus 
faoi bhaill foirne ionchasacha in Éirinn agus ar fud na hEorpa trí na nithe seo a leanas: 

 
 An tIdirlíon www.jobsireland.ie nó www.welfare.ie 
 Cuardaitheoirí Poist agus Fostóirí Eorpacha trí 

http://ec.europa.eu/eures/home.jsp?lang=en 
 Feidhmchláir ar fhóin chliste 
 Bothanna féinseirbhíse in Oifigí Seirbhísí Fostaíochta ar fud na tíre 
 An tseirbhís SAORGHLAO ar 1800 611 116 
 Bailíochtú ar gach iarratas ó ósteagraíochtaí JobBridge. 

http://www.jobsireland.ie/
http://www.welfare.ie/
http://ec.europa.eu/eures/home.jsp?lang=en

 Bailíochtú ar gach iarratas ar incháilitheacht intéirneachta faoi JobBridge. 
 

Déantar gach folúntas ar Jabanna Éireann a bhailíochtú sula bhfoilsítear é ar an suíomh 
gréasáin poiblí agus tugtar tacaíocht d'fhostóirí lena gcuid folúntas. 
 
Féadfaidh daoine atá ag cuardach nó ag athrú poist agus atá cláraithe teagmháil a 
dhéanamh (tríd an saoruimhir fóin) le ball foirne cleachta chun an chomhairle is fearr 
agus is úire a fháil faoi na folúntais poist atá ann faoi láthair, faoi ghairmeacha beatha 
agus/nó le haghaidh eolais faoi chúrsaí oideachais nó oiliúna. 

 
Rinne an Lárionad Náisiúnta Teagmhála an méid seo a leanas i 2012: 

 
 95,000 folúntas san iomlán a fhógairt 
 1,500+ iarratas ar shocrúcháin oibre a phróiseáil 
 20,000 intéirneacht JobBridge le fostóirí a phróiseáil 
 10,000 iarratas ar intéirneachtaí JobBridge ó pháirtithe leasmhara a phróiseáil 
 

Léiríonn suirbhéanna a rinneadh le déanaí go bhfuil leibhéal ard sástachta fós ann 
maidir le seirbhísí fostóirí na Roinne; rinne 88% d'fhostóirí seirbhís fhoriomlán an 
Lárionaid Náisiúnta Teagmhála a rátáil go dearfach. 

 

 Seirbhísí Eorpacha Fostaíochta 
Cuireann Seirbhísí Eorpacha Fostaíochta (EURES) seirbhís idirnáisiúnta earcaíochta ar 
fáil d'fhostóirí ar deacair dóibh foireann a earcú in Éirinn agus cúnamh do 
chuardaitheoirí poist in Éirinn a bhfuil suim acu i ndeiseanna fostaíochta san Eoraip. Tá 
17 gcomhairleoir EURES ag an Roinn a bhfuil sainoiliúint orthu chun comhairle, treoir 
agus comhairleoireacht a thabhairt d'oibrithe taistil in Éirinn agus dóibh siúd a bhfuil ar 
intinn acu bogadh go hÉirinn. 
 
I 2012, d'oibrigh EURES Éireann i gcomhar leis na hearnálacha tógála agus 
innealtóireachta san Iorua, sa tSualainn, sa Danmhairg, sa Ghearmáin agus san Ísiltír 
chun folúntais a aimsiú a mbeadh suim ag oibrithe dífhostaithe in Éirinn iontu. In 
ainneoin na ndeacrachtaí a bhaineann leis an margadh saothair in Éirinn faoi láthair, 
d'oibrigh EURES i ndlúthchomhar freisin le roinnt cuideachtaí a bhfuil bunáit acu in 
Éirinn, lena n-áirítear Apple Inc., McAfee agus Blizzard, chun cabhrú leo na 
sainriachtanais scileanna atá acu, scileanna teanga san áireamh, a chomhlíonadh.  

 
Cuireadh trí chinn d'Aontaí Comhairle agus Fostaíochta Náisiúnta agus Idirnáisiúnta ar 
siúl i mBaile Átha Cliath, i Loch Garman agus i nGaillimh i 2012, mar ar tugadh le chéile 
fostóirí Eorpacha agus Éireannacha, comhairleoirí Eorpacha EURES agus 
gníomhaireachtaí comhairle chun na mílte deiseanna fostaíochta a thabhairt do 17,000 
cuardaitheoir poist chomh maith le faisnéis faoi ghnólachtaí nuathionscanta agus faoi 
roghanna oideachais agus oiliúna in Éirinn agus san Eoraip. 
 
Bíonn EURES Éireann ag leanúint den fhorbairt ar an gclár DIALOG, a thugann aghaidh ar 
na saincheisteanna margadh saothair atá ag cuardaitheoirí poist in Éirinn nach 
Éireannaigh iad agus a chabhraíonn lena n-imeascadh. Is éard atá i gceist leis an gClár 

DIALOG líonra de sholáthraithe seirbhíse a fhorbairt a rachaidh i ngleic le gach gné den 
phróiseas imirce faoi mar a bhaineann sé le hoibrithe imirceacha. 

 

 Taispeántais Taistil Fostóirí 
I mí Dheireadh Fómhair agus i dtús mhí na Samhna 2012, i gcomhréir leis na gealltanais 
a rinneadh faoin gclár Bealaí chun na hOibre agus faoin tseirbhís Intreo, bhí an tAire ina 
hóstach do shraith seacht gcinn de chruinnithe faisnéise d'fhostóirí, nó taispeántais 
taistil, ar fud na tíre: i Luimneach, Sligeach, Gaillimh, Áth Luain, Port Láirge, Corcaigh 
agus Baile Átha Cliath 
 
Ba é ba chuspóir leo sin an tAonad um Theagmháil Ghníomhach le Fostóirí a chur chun 
cinn agus cúnamh agus comhairle phraiticiúil a thabhairt d'fhostóirí maidir le réimse 
iomlán na dtacaíochtaí fostaíochta agus airgeadais atá ar fáil dóibh tríd an Roinn. Ba é 
príomhthéama na dtaispeántas taistil ná fostóirí a dhreasú le go dtabharfaidh siad 
tuilleadh jabanna do dhaoine dífhostaithe agus an teagmháil ghníomhach a dhéantar le 
fostóirí a mhéadú sa chaoi go dtacófar leo cur lena bhfórsaí oibre. 
 
Thart ar 2,000 duine a d'fhreastail ar na himeachtaí agus a d'fhoghlaim faoi sheirbhísí 
agus faoi thacaíochtaí na Roinne agus faoin tslí a bhféadfadh a n-eagraíochtaí tairbhe a 
bhaint as ár gcuid seirbhísí. 

 

DAOINE SCOTHAOSTA 
 
ATHRUITHE AR PHINSIN 
 

Athbhreithniú ECFE ar Chóras Pinsean na hÉireann 

 
I mí an Mhárta 2012, chuir an Eagraíocht um Chomhar agus Fhorbairt Eacnamaíochta (ECFE) 
tús le hathbhreithniú ar chóras pinsean na hÉireann chun athchóiriú na bpinsean a mheas i 
gcomhthéacs na ndálaí reatha eacnamaíochta.  
 
De réir théarmaí tagartha an athbhreithnithe, tá anailís chuimsitheach le déanamh ar gach 
cuid den soláthar ioncam scoir in Éirinn (scéim an Stáit agus sochair phoiblí eile, pleananna 
agus scéimeanna pearsanta agus gairme d'oibrithe san earnáil phoiblí). San áireamh sa 
phróiseas athbhreithnithe, atá á chomhordú ag Aonad Beartas Pinsean na Roinne, tionóladh 
roinnt seisiún comhairliúcháin ar ar fhreastail an réimse iomlán páirtithe leasmhara. Táthar 
ag súil go gcuirfidh an ECFE an tuarascáil dheiridh faoi bhráid an Aire faoi cheann dheireadh 
na chéad ráithe de 2013. 

 
Athchóirithe ar an bPinsean Stáit 

 
Le blianta beaga anuas, bhí fócas ar leith ar inbhuaine an chórais pinsean mar gheall ar na 
rudaí seo a leanas: 
 

(i) athruithe déimeagrafacha na hÉireann agus an méadú a thagann dá réir ar 
chostais na bpinsean (agus ar chostais eile a bhaineann le dul in aois); agus 

(ii) an meathlú atá tagtha ar an airgeadas poiblí de dheasca an chúlaithe 
eacnamaíochta. 

 
Dúshláin Dhéimeagrafacha atá le Tabhairt ag Córas Pinsean na hÉireann 
 

 Tá an líon daoine scothaosta ag dul i méid – bhí 12% den daonra os cionn 65 bliain 
d'aois i 2012 agus is é an réamh-mheas go dtiocfaidh méadú air sin go 23% i 2050 
(beidh breis agus a dhá oiread níos mó acu ann). 

 

 Tá an t-ionchas saoil ag dul i bhfad. I lár na 1990í, ba é 73 bliain an t-ionchas saoil 
d'fhir agus 78.5 bliain do mhná. I gcás fear agus bean a saolófar i 2041, is iad 86.5 
agus 88.3 bliain faoi seach na figiúirí. 
 

 Meastar go mbeidh caiteachas an Stáit ar phinsin (lena n-áirítear pinsin ghairme san 
earnáil phoiblí) ag méadú ó thart ar 7.5% den olltáirgeacht intíre (GDP) i 2010 go 
11.7 % i 2060. Is tábhachtach a thabhairt faoi deara sa chomhthéacs sin gur 
laghdaíodh go suntasach ar an GDP sa tréimhse 2008 go 2010. 
 

 Tagann titim ghéar sna rátaí rannpháirtíochta sa mhargadh saothair nuair a 
bhíonn 65 bliain d'aois slánaithe ag daoine. Léiríodh sa tSuirbhéireacht Ráithiúil 
Náisiúnta ar Theaghlaigh (Ráithe 4 de 2010) a rinne an Phríomh-Oifig Staidrimh 
gur chuid den lucht saothair iad 77.2% de dhaoine atá idir 45-54 bliain d'aois.  
Laghdaíonn sin go 64.3% de dhaoine atá idir 55-64 bliain d'aois, go 43.6% díobh 
siúd atá idir 60-64 bliain d'aois agus go 8.7% de dhaoine atá 65 bliain d'aois nó os 
a chionn. 

 
I bhfianaise na n-athruithe déimeagrafacha sin agus na saincheisteanna inbhuaine atá ann, 
tugadh roinnt athchóirithe suntasacha ar phinsin Stáit isteach le déanaí agus beidh tuilleadh 
acu á gcur i bhfeidhm sna blianta amach romhainn. 

 
Le héifeacht ó Aibreán 2012: 

 tháinig méadú, ó 260 go 520, ar an líon ranníocaíochtaí árachais shóisialta is gá a íoc 
chun a bheith cáilithe do Phinsean Aistrithe/Ranníocach Stáit; agus 
 

 is é 6 mhí an tréimhse dar féidir éileamh ar phinsean Stáit a shiardhátú. 
 
Le héifeacht ó Mheán Fómhair 2012: 
 

 tugadh bandaí ráta íocaíochta nua isteach le haghaidh an Phinsean 
Aistrithe/Ranníocach Stáit. Is fearr mar a fhreagraíonn na bandaí ráta íocaíochta 
breise seo don stair árachais shóisialta atá ag duine agus cinntíonn siad gur mó na 
sochair scoir a bheidh ag daoine a dhéanann ranníocaíochtaí níos mó le linn a saoil 
oibre ná ag daoine a dhéanann ranníocaíochtaí níos lú.  

Pinsin Fhorlíontacha agus Phríobháideacha 

 
De dhroim athbhreithnithe a rinneadh ar an tsamhail sochar sainithe ina ndeachthas i 
gcomhairle le hionadaithe ó pháirtithe leasmhara, leasaíodh an tAcht Pinsean i 2012 sa 
chaoi go mbeadh sé de cheangal ar scéimeanna pinsin le sochar sainithe sócmhainní breise a 
bheith acu i bhfoirm chúlchiste don riosca. De bharr an riachtanais go mbeidh cúlchiste ann 
don riosca, beidh maolán ag scéimeanna i gcoinne suaite airgeadais amach anseo agus is 
fearr an chosaint a bheidh ag teidlíochtaí pinsin na mball scéime dá bharr. Beidh éifeacht 
leis an riachtanas seo ó 2016 ar aghaidh agus is féidir freastail dó i dtograí maoiniúcháin a 
fhéadfar a shíneadh go dtí deireadh 2023. Chomh maith leis sin, tugadh isteach bearta a 
mbeidh scéimeanna in ann a bhreithniú mar chuid den choigeartú a bheidh siad a 
dhéanamh ar an mbonn sócmhainne atá acu d'fhonn an riachtanas go mbeidh cúlchiste 
riosca acu a chomhlíonadh, amhail an soláthar creidmheasa faoin gCaighdeán Cistíochta le 
haghaidh bannaí nó blianachtaí flaithiúnais a cheannach, nó le haghaidh gníomhaíocht 
fostóra. Tugadh an Caighdeán Cistíochta, a bhí ar stad, isteach arís le cabhair na mbeart sin. 
 
Fógraíodh deich n-ionstraim reachtúla agus treoir reachtúil i 2012. 
 

Tuarascáil ar Mhuirir Phinsin 2012 
 
I mí Dheireadh Fómhair 2012, foilsíodh an Tuarascáil ar Mhuirir Phinsin 2012, a bhí 
coimisiúnaithe ag an Roinn.  
 
Ba í seo an chéad tuarascáil chuimsitheach a rinne an Rialtas ar an ábhar seo, ar chuspóir léi 
faisnéis a bhailiú faoin méid muirear pinsin a bhí le gearradh, measúnú a dhéanamh cé acu 
an bhfuil na muirir sin réasúnach agus trédhearcach nó nach bhfuil, agus tuairisc a thabhairt 
ar ar aimsíodh agus moltaí a dhéanamh. Sa tuarascáil, tá faisnéis a bailíodh ó iontaobhaithe 
ar scéimeanna pinsean gairme, ó sholáthraithe pinsean, ó chomhairleoirí pinsean agus ó 
bhainisteoirí infheistíochta. 
 
Leagtar béim sa tuarascáil ar réimse leathan saincheisteanna a bhaineann le muirir phinsin 
agus tá cúpla ábhar mór imní sainithe inti. Cé nach féidir scéimeanna pinsean a sholáthar 
gan chostas, tá sé soiléir go bhfuil dúshláin mhóra le tabhairt maidir le réasúnacht agus 
trédhearcacht na muirear go príomha. 
 
Cuirfear moltaí na tuarascála ar aghaidh i 2013. 
 

Athbhreithniú Achtúireach ar an gCiste Árachais Shóisialta 
 
Tá an Ciste Árachais Shóisialta (CÁS) i gcroílár chóras árachais shóisialta na hÉireann. 
Déantar ranníocaíochtaí árachais shóisialta (ÁSPC) a íoc isteach sa CÁS a mhaoiníonn réimse 
leathan sochar íocaíochta, lena n-áirítear sochair ghearrthéarmacha amhail an sochar 
máithreachais, an sochar cuardaitheora poist, an sochar cúramóra nó an sochar 
breoiteachta, chomh maith le sochair fhadthéarmacha amhail pinsin agus íocaíochtaí eile 

Faoin reachtaíocht leasa shóisialaigh, is gá athbhreithnithe achtúireacha rialta a dhéanamh 
ar an gCiste Árachais Shóisialta gach cúigiú bliain. Is aidhm leis an athbhreithniú fáil amach 
cén staid airgeadais atá ag an gCiste sa mheántéarma agus san fhadtéarma. 
 
I mí Mheán Fómhair 2012, foilsíodh an tAthbhreithniú Achtúireach ar an gCiste Árachais 
Shóisialta amhail an 31ú Nollaig 2010. 
 

FORBAIRTÍ EILE BEARTAIS 
 
Forlíonadh Cíosa – Athbhreithniú ar an Uasteorainn Chíosa 
 
Cuireadh uasteorannacha leasaithe cíosa i bhfeidhm don Fhorlíonadh Cíosa ón 1ú Eanáir 
2012. Ba chuspóir leis an athbhreithniú ar an teorainn chíosa uasteorainneacha nua cíosa a 
bhunú a bheadh i gcomhréir leis na sonraí margaidh is mó chun dáta, d'fhonn a chinntiú go 
bhfaighfear luach ar airgead agus nach ndéanfar daoine atá i dtuilleamaí an fhorlíonta cíosa 
a phraghsáil amach as an margadh do chóiríocht phríobháideach ar cíos. 
 

Forlíonadh Cíosa – An tionónta a aistriú chuig údaráis áitiúla 
 
Maidir leis an gcúnamh cíosa a thugtar do dhaoine atá i ngátar tithíochta go fadtéarmach, 
cheadaigh an Rialtas i bprionsabal i Márta 2012 go ndéanfaí an fhreagracht sin a aistriú ón 
Roinn Coimirce Sóisialaí chuig údaráis áitiúla le cabhair Íocaíochta nua Cúnaimh Tithíochta 
(ÍCT). Bunaíodh grúpa stiúrtha ilghníomhaireachta chun tograí a fhorbairt faoina dtabharfar 
éifeacht don aistriú sin. Tá an Roinn Comhshaoil, Pobail agus Rialtais Áitiúil ina cathaoirleach 
ar an ngrúpa agus tá ionadaithe ann ón Roinn seo, ó Chaiteachas Poiblí agus Athchóiriú, ó 
Oifig na gCoimisinéirí Ioncaim, ó Chumann na mBainisteoirí Contae agus Cathrach, agus ón 
nGníomhaireacht Tithíochta. 
 

Forlíonadh Ús Morgáiste (FÚM) 
 
I gcomhréir leis na moltaí a rinneadh in “Athbhreithniú ar an Scéim Forlíonadh Ús 
Morgáiste”, a d'fhoilsigh an Roinn i mí Iúil 2010, agus in “An Grúpa ar Riaráistí Morgáiste 
agus Fiacha Pearsanta”, a raibh an tUasal Hugh Cooney ina chathaoirleach air agus a 
foilsíodh i mí na Samhna 2010, foráladh i gCáinaisnéis 2012 go dtarraingeofaí siar go 
páirteach ar rochtain ar an scéim FÚM don chéad 12 mhí agus duine i mbun an Phróisis 
Réitigh do Riaráistí Morgáiste (PRRM). Is é an prionsabal is bonn leis an athrú seo ná a 
chinntiú go mbeidh na critéir incháilitheachta don FÚM ina léiriú ar na socruithe staonta a 
leagtar amach sa Phróiseas Réitigh do Riaráistí Morgáiste. 
 
Tugadh leasú breise isteach i Nollaig 2012 a chuir deireadh leis an gcoinníoll lenar foráladh 
nach bhféadfaí FÚM a íoc i gcás go mbeadh an teach cónaithe, dá bhfuil an iasacht iníoctha, 
á dhíol. Anois go bhfuil deireadh curtha leis an gcoinníoll sin, beidh daoine fós incháilithe 
don fhorlíonadh ús morgáiste fiú más mian leo a réadmhaoin chónaithe a dhíol ar mhaithe 
le teach níos lú a fháil nó aon chúis eile.  

Aitheantas Inscne 
 
I mí Iúil 2011, foilsíodh tuarascáil an Ghrúpa Chomhairligh um Aitheantas Inscne, ar ghrúpa 
idir-rannach é a mhol go mbunófaí scéim chun aitheantas dlíthiúil a thabhairt don inscne a 
ghnóthaíonn daoine trasinscneacha, lena n-áirítear clárú beireatais. 
 
Ón uair a foilsíodh an tuarascáil i leith, tá an Roinn ag obair chun dréachtchinn a fhorbairt i 
gcomhair an Bhille um Aitheantas Inscne. Sa chomhthéacs sin, tá an Roinn i mbun plé le 
páirtithe leasmhara lena n-áirítear gairmithe sláinte míochaine agus ionadaithe ó 
eagraíochtaí leasmhara neamhrialtasacha. 
 

EOLAS AGUS SEIRBHÍS DO CHUSTAIMÉIRÍ 
 
Leagann an Roinn an-bhéim ar sheirbhís do chustaiméirí agus is fíorluachmhar léi an t-
aiseolas a fhaightear i bhfóraim éagsúla agus trí bhealaí éagsúla comhairliúcháin. 

 
Eolas ar Líne 
 
I mí Mheán Fómhair 2012, chuir an Roinn tús le hathdhearadh an tsuímh ghréasáin 
www.welfare.ie, le go dtabharfadh sé léargas níos fearr ar an réimse iomlán seirbhísí a 
sholáthraíonn an Roinn anois. Is é an chéad rud é a chuireann freagrachtaí leathnaithe agus 
eagrúchán na Roinne i láthair an phobail agus is fearr a léiríonn an suíomh athdheartha 
tosaíochtaí na Roinne (cuardaitheoirí poist a ghníomhachtú, eolas agus seirbhísí d'fhostóirí, srl.). 
 
Cuireadh feabhas ar ghnéithe nascleanúna an tsuímh athdheartha le go mbeidh sé níos 
éasca do gach úsáideoir é a úsáid. Cruthaíodh áit ann freisin atá tiomanta don tseirbhís 
Intreo, mar a bhféadfaidh fostóirí agus cuardaitheoirí poist teacht ar gach eolas agus ar gach 
seirbhís reatha maidir le tacaíochtaí, oiliúint agus teidlíochtaí. San áireamh sa suíomh nua tá 
seirbhís nua ar a dtugtar ‘Aimsigh Post’ atá comhtháite leis an suíomh Jabanna Éireann, 
chomh maith le naisc chuig go leor de na gníomhaireachtaí earcaíochta is mó sa tír. 
 
Dearadh an suíomh le go mbeadh sé leagtha amach go soiléir agus i gcomhlíonadh le 
treoirlínte inrochtaineachta, d'fhonn a chinntiú go mbeidh gach úsáideoir, lena n-áirítear 
daoine a bhaineann leas as teicneolaíocht chúnta, in ann teacht ar eolas agus ar sheirbhísí. 
 
Mar gheall ar an infreastruchtúr nua a cuireadh i bhfeidhm mar chuid den athfhorbairt, 
beidh an Roinn níos solúbtha sa tslí a dtabharfaidh sí eolas agus seirbhísí dá cuid custaiméirí 
ar líne. Cabhróidh sé sin freisin le seirbhísí breisithe a fhorbairt agus a chur ar fáil don phobal 
ar líne amach anseo. 
 

Cairt Chustaiméirí agus Plean Gníomhaíochta 2013-2015 – comhairliúchán 
 
Cuireadh tús le hobair ar Chairt Custaiméirí agus Plean Gníomhaíochta nua i 2012. Chuathas 
i mbun comhairliúcháin agus rinneadh roinnt suirbhéanna le baill foirne agus le custaiméirí 
le linn na bliana chun Cairt Chustaiméirí agus Plean Gníomhaíochta a mhúnlú. Is éard a bhí i 
gceist leis an bpróiseas comhairliúcháin ná 

 suirbhé spriocdhírithe 1,000 custaiméir a bhí roghnaithe go randamach ar fud 5 
réimse scéime; 

 suirbhé spriocdhírithe 570 custaiméir a raibh gearáin déanta acu roimhe seo leis an 
Roinn; 

 Cuireadh do chuairteoirí ar shuíomh gréasáin na Roinne tráchtanna a dhéanamh ar 
mhéid a sástachta lena ndéileáil leis an Roinn; 

 suirbhé foirne; 

 cuireadh do gach réimse gnó breathnuithe a chur in iúl; 

 cruinniú le hionadaithe réimsí gnó le haghaidh plé agus athbhreithniú breise; 

 an dréachtphlean a dháileadh ar 50 grúpa ionadaíoch custaiméirí le go ndéanfaidís 
trácht air 

 
Foilseofar Cairt Chustaiméirí agus Plean Gníomhaíochta 2013-2015 sa chéad Ráithe de 2013. 

 
Painéil Chustaiméirí agus Grúpaí Ionadaíocha Custaiméirí 
 
Tionóladh cruinnithe faisnéise le linn na bliana freisin do phainéil chustaiméirí agus do 
ghrúpaí ionadaíocha custaiméirí maidir le ceisteanna tráthúla, lena n-áirítear: 
 

 An Scéim Liúntais Chíosa 

 Seirbhísí Tacaíochta Fostaíochta 

 Rialú Calaoise 

 Ról na Cigireachta Leasa Shóisialaigh 

 Athruithe ar an bPinsean Ranníocach Stáit 

 Athruithe ar an bPinsean Baintrí 

 Athdhearadh an tsuímh ghréasáin 
 

Ráitis agus Gearáin 
 
Déanann córas ráiteas agus gearán na Roinne gearáin a phróiseáil go tráthúil agus go 
héifeachtúil. Tugadh aghaidh ar 1,566 gearán le linn na bliana. Astu sin, tugadh 95% acu 
chun réitigh faoi cheann 15 lá oibre, arb é an spriocthréimhse a leagtar amach le haghaidh 
réiteach gearán. 

 
Seirbhísí as Gaeilge a Sholáthar 
 
I gcomhréir le riachtanais Acht na dTeangacha Oifigiúla 2003, cuireadh seirbhís 
chuimsitheach as Gaeilge ar fáil do chustaiméirí. Tá scéim oifigiúil teanga i bhfeidhm ag an 
Roinn ar cuspóir léi a chinntiú go mbeidh fáil níos fearr ar sheirbhísí poiblí as Gaeilge agus go 
mbeidh caighdeán na seirbhísí sin níos fearr. 
 

Aistriúcháin 
 
Shocraigh an Roinn go ndéanfaí 372 doiciméad a aistriú go Gaeilge nó ón nGaeilge i 2012. 
Ina theannta sin, rinneadh 2,619 aistriúchán i dteangacha eile; tugadh cabhair 

ateangaireachta labhartha do 547 custaiméirí; agus ateangaireacht chomharthaíochta do 
sheachtar custaiméirí eile a d'iarr an chabhair sin. 

ÉIFEACHTÚLACHT AGUS ÉIFEACHTACHT 
 

CUSPÓIR 2 - BHEITH INÁR GCEANN TIOMÁNA MAIDIR 
LE COST-ÉIFEACHTÚLACHT AGUS COST-ÉIFEACHTACHT 

 
 

PRÓISIS GHNÓ NÍOS FEARR 
 
Tá feabhas á chur ar an eagraíocht agus ar phróisis ghnó mar chuid de chlár leanúnach 
comhordaithe atá dírithe ar éifeachtúlacht a fheabhsú ar bhonn leanúnach. Is iad tionscadal nua-
aoisithe an chórais oifige agus clár leanúnach na Roinne le haghaidh Seachadadh Seirbhísí a 
Nuachóiriú a thacaíonn leis sin.  Tá an Roinn ag gabháil de chlár claochlaithe ilbhliantúil chun 
cúrsaí gnó a athrú de réir fís agus sainordú leathnaithe na Roinne, ar cuspóir leis múnla nua 
seirbhíse a fhorbairt don Roinn. Dírítear ar dtús ar sheirbhísí níos éifeachtúla agus ar chur chuige 
atá bunaithe ar smaointeoireacht chomhtháite a sholáthar le go mbeidh tacaíochtaí fostaíochta, 
gníomhachtaithe agus eile tugtha le chéile go hiomlán. Is é an custaiméir seachas an scéim atá ag 
croílár na seirbhíse nua agus cuirtear san áireamh inti forbairtí beartais agus oibriúcháin i réimsí 
an phróifílithe ar chustaiméirí, an bhainistithe cásanna, na seirbhíse agus na dtacaíochtaí ioncaim 
agus fostaíochta. 
 
Tugadh faoi thionscadail feabhsúcháin ar phróisis ghnó i gcodanna éagsúla den Roinn: 
 

 Pinsean Easláine 
Cuireadh struchtúir agus próisis nua i bhfeidhm ó Mheitheamh 2012 le go mbeifí in ann 
próiseáil phras a dhéanamh ar an líon éileamh ar an bPinsean Easláine a fhaightear in 
aghaidh na seachtaine de ghnáth. Tugadh clár isteach chun próiseáil a dhéanamh ar an 
riaráiste de thuairim is 7,300 éileamh a bhí ann. Faoi dheireadh Nollag 2012, sannadh 
gníomh do gach éileamh sa riaráiste a cuireadh ar feitheamh le go bhfaighfí tuilleadh 
faisnéise ón éilitheoir nó measúnú sláinte sula ndéanfaí cinneadh ina leith. Baineadh 
amach an sprioc go bpróiseálfaí gach éileamh nua go pras ar a bhfáil agus leantar de sin 
i 2013. 

 

 Liúntas Cúramóra 
Cuireadh struchtúr nua ar bun i 2012 chun déileáil leis an líon éileamh nua a fhaightear in 
aghaidh na seachtaine de ghnáth, chomh maith le foireann a chur ag obair ar an riaráiste 
éileamh a bhí ann le 18 mí anuas a phróiseáil. Tá dul chun cinn an-mhaith déanta i réimse 
an Liúntais Chúramóra. Rinneadh an riaráiste éileamh nua a laghdú ó thart ar 11,600 i lár 
an Mheithimh 2012 go thart ar 8,550 ag deireadh na Nollag 2012. Táthar ag leanúint den 
iarracht an riaráiste sin a ghlanadh agus is é an sprioc go mbeidh gníomh sannta do gach 
éileamh sa riaráiste faoi Ráithe 2 de 2012. 

 

 An Scéim Shóisialta Tuaithe (SST) agus Tús – An Tionscnamh Socrúcháin 
Oibre Pobail 
Cuireadh tús le hathbhreithnithe airgeadais ar na scéimeanna SST agus Tús i 2012 i 
gcomhar leis na comhlachtaí forfheidhmithe a dhéanann maoirseacht ar oibriú na 
scéimeanna ó lá go lá. Tabharfar faoi athbhreithnithe dá leithéid ar eatraimh sheasta 

amach anseo, arb aidhm leo monatóireacht a dhéanamh ar chodanna de na scéimeanna 
ina bhfuil an iomarca caiteachais nó gan dóthain caiteachais, sa chaoi go mbeifear in ann 
maoiniú a chur i dtreo na réimsí is mó atá ina ghátar agus na próisis a bhaineann le SST 
agus le Tús a athchóiriú chun éifeachta. 

 
Anuas air sin, d'eagraigh Aonad Tús roinnt cruinnithe agus seisiún eolais chun feasacht ar 
an tionscnamh a mhéadú sa Roinn agus i measc páirtithe leasmhara seachtracha araon.  

 

An tAonad Tacaíochta Réigiúnaí 
 
I 2012, chuaigh an tAonad Tacaíochta Réigiúnaí (ATR) i mbun comhordaithe agus thug tacaíocht 
leanúnach do chur i bhfeidhm réimse suntasach athruithe ar na scéimeanna Cuardaitheora Poist, 
Cúnaimh Feirme, agus Íocaíochta Teaghlach Aontuismitheora. Bhí an méid seo leanas i gceist leis 
an gclár oibre: 
 

 Tuairim is 100,000 píosa teagmhála le custaiméirí a eisiúint go láraithe; 
 Nósanna imeachta uathoibrithe a dhearadh chun sonraí acmhainne a thaifeadadh le 

cabhair teicneolaíochta scanacháin; 
 Ríomhchórais íocaíochta le haghaidh na scéimeanna sin a dhearadh agus a thástáil; 
 Nósanna imeachta oibriúcháin a fhorbairt; agus 
 Tuairim is 1,000 ball foirne a oiliúint. 

 

BAINISTÍOCHT CÉANNACHTA AGUS TEACHT SLÁN AR SHEIRBHÍSÍ 
 
Tá seirbhísí céannachta cliant (SCC) na Roinne freagrach as réimse feidhmeanna bainistíochta 
céannachta a sholáthar go hinmheánach don Roinn agus do chomhlachtaí poiblí eile ar bhonn 
níos minice. Eisíonn agus bainistíonn sé an uimhir Phearsanta Seirbhíse Poiblí (PSP) agus 
soláthraíonn sé seirbhísí gaolmhara meaitseála sonraí do bhreis is 100 comhlacht poiblí atá 
sainithe sa reachtaíocht. Téann an Roinn i dteagmháil go dlúth leis an Roinn Caiteachais Phoiblí 
agus Athchóirithe agus le gníomhaireachtaí eile na seirbhíse poiblí i bhforbairt agus i gcur i 
bhfeidhm beartais bainistíochta céannachta. 
 

 An Uimhir Phearsanta Seirbhíse Poiblí 
Soláthraíonn an Roinn seirbhísí bainistíochta céannachta do ghníomhaireachtaí na 
seirbhíse poiblí, rud a chabhraíonn le húsáid níos forleithne a bhaint as an uimhir PSP agus 
seirbhísí poiblí á gcur ar fáil, le seirbhísí ríomh-Rialtais a fhorbairt agus le córais rialaithe 
calaoise agus drochúsáide a neartú. Leithdháileadh 154,657 uimhir PSP san iomlán 
i 2012. 

 

 Tionscadal an Chárta Seirbhísí Poiblí / Clárú TCFC 
I gcomhar le roinnt ranna rialtais eile, d'fhorbair an Roinn caighdeán riailbhunaithe le 
haghaidh céannacht daoine a shuíomh agus a fhíordheimhniú le go mbainfidh siad úsáid 
as seirbhísí poiblí. Is é an Timpeallacht Creatlaí i gcomhair Fíordheimhniú Caighdeán 
(TCFC) a thugtar ar an gclár oibre seo ina ndearnadh foráil freisin go dtabharfaí Cárta 
Seirbhísí Poiblí (CSP) isteach a chuirfeadh ar chumas daoine teacht ar sheirbhísí poiblí go 
héifeachtúil agus ar shlí nach bhfágfadh go mbeadh dúbailt oibre ann, ach a chosnódh a 
bpríobháideacht freisin a mhéad agus is féidir. 

I Meitheamh 2012, tosaíodh ar chártaí seirbhísí poiblí a chur ar fáil faoin gclárú TCFC ar 
bhonn náisiúnta. 

 
Eisíodh formhór na gcártaí do chustaiméirí na Roinne atá faoi na scéimeanna 
Cuardaitheora Poist agus Íocaíochta Teaghlach Aontuismitheora. Chuige sin, b'éigean 
céannacht an chustaiméara a fhíordheimhniú, grianghraf a ghlacadh de/di agus a s(h)íniú 
a ghabháil go leictreonach. 
 
Chun timpeallacht clárúcháin TCFC a chruthú in oifig áitiúil, ní mór feabhas a chur ar an 
gcomhcheangailteacht theicniúil, trealaimh nua a chur isteach agus baill foirne sna hoifigí 
sin a oiliúint sa phróiseas clárúcháin. Faoi dheireadh 2012, cuireadh an próiseas sin i 
gcrích i 45 ionad ar fud na tíre a chuimsíonn 74 stáisiún atá tiomanta don chlárú TCFC, 
lena n-áirítear lárionad ilstáisiún clárúcháin CSP i dTeach Gandon, Baile Átha Cliath 1 a 
fhéadann, ann féin, 1,200 custaiméir a chlárú in aghaidh na seachtaine. Oileadh 457 ball 
foirne san iomlán sa phróiseas clárúcháin TCFC sna hionaid sin. 
 
Cuirfear an tseirbhís ar fáil in oifigí eile i líonra na Roinne i 2013. 
 
Ina theannta sin, ath-imlonnaíodh baill foirne de chuid na Roinne Talmhaíochta chuig Béal 
Átha Beithe, Co. Mhuineacháin, áit ar bunaíodh oibríocht láraithe chun tacú le próiseas 
‘clárúcháin laghdaithe’ a úsáideann sonraí atá ar an taifead in Oifig na bPasanna cheana 
féin. Tosaíodh ag dul i dteagmháil tríd an bpróiseas sin le breis agus 64,000 custaiméir faoi 
riosca íseal agus tá sé beartaithe go mbeidh an CSP á eisiúint do chuid mhór de 
chustaiméirí na Roinne le cabhair na háise seo nuair a bheidh fáil ar leagan saorthaistil an 
CSP i 2013. 

 
Bíonn an Roinn seo agus an Roinn Caiteachais Phoiblí agus Athchóirithe i mbun teagmhála 
le roinnt comhlachtaí poiblí i dtaobh an chláir clárúcháin agus ceist an Chárta Seirbhísí 
Poiblí agus leanfar den teagmháil sin. 
 
Faoi dheireadh 2012, chuir tuairim is 100,000 duine tús lena gclárú TCFC. 
 

 Fíordheimhniú Doiciméadachta 
De dhroim an fhíordheimhnithe doiciméadachta a rinneadh i 2012, braitheadh 71 
doiciméad céannachta neamhbhailí ar chuir iarratasóirí faoinár mbráid le haghaidh 
seirbhísí a fháil agus gabhadh seisear. Chomh maith leis sin, bhí sé de thoradh ar 
ghníomhaíochtaí rialaithe céannachta (GRC) gur braitheadh 278 taifead amhrasta PSP. Tá 
coigiltis an-mhóra airgeadais ann don státchiste de bharr na n-imscrúduithe a rinne an 
tAonad Speisialta Imscrúduithe agus na Coimisinéirí Ioncaim sna cásanna braite sin. 

 

 Saoráil Faisnéise 
I 2012, láimhseáil an Roinn Coimirce Sóisialaí1,700 iarratas saorála faisnéise Bhí 1,581 
(92.8%) de na hiarratais sin arna ndéanamh ag baill an phobail ar theastaigh uathu cóip a 
fháil de shonraí pearsanta atá i seilbh na Roinne. Fuarthas 103 iarratas saorála faisnéise 
nach raibh pearsanta, inar iarradh taifid agus mionsonraí faoin gcaoi a dtéann an Roinn i 
mbun gnó. Deonaíodh le 68.6% acu ina n-iomláine agus diúltaíodh do 3.8% acu. Is é atá sa 
chuid eile na hiarratais lenar deonaíodh go páirteach, a tarraingíodh ar ais nó a 
láimhseáladh lasmuigh den chóras saorála faisnéise. 

Oileadh 62 ball foirne i 2012 sa reachtaíocht a bhaineann le hiarratais saorála faisnéis 
agus sna nósanna imeachta agus sna cleachtais atá le leanúint agus iad ag déileáil leis na 
hiarratais sin. 

 

RIALÚ AGUS COIGILTEAS 
 
Féachann Tionscnamh Calaoise na Roinne 2011-2013 leis an méid calaoise agus drochúsáide atá 
ann a laghdú go suntasach agus cearta agus freagrachtaí chustaiméirí a neartú, chomh maith le 
dearcadh an phobail i leith slándáil an chórais leasa shóisialaigh a thabhairt chun feabhais. 
 
Beidh gníomhaíocht níos éifeachtúla agus níos spriocdhírithe ann mar gheall ar ghnéithe éagsúla 
an phlean a bheith tugtha le chéile agus is mó freisin a bheidh creidiúnacht agus iontaofacht an 
chórais coimirce sóisialaí. 
 
Tá dul chun cinn suntasach déanta ar réimse bealaí ó lainseáladh an tionscnamh, mar a mhínítear 
thíos: 
 

Coigilteas agus athbhreithnithe rialaithe i 2012 
 
Is ionann coigilteas rialaithe agus meastachán ar luach na ngníomhaíochtaí éagsúla rialaithe ar 
fud na scéimeanna. Ní airgead iarbhír é an coigilteas rialaithe atá gnóthaithe ag an Roinn. Murach 
an obair rialaithe sin, mhéadódh ar chaiteachas leasa shóisialaigh faoin leibhéal seo thar am. 
 
Tríd an tSeirbhís Leasa Pobail agus struchtúir ghnó FÁS a chomhtháthú leis an Roinn, déanfar 
custaiméirí a ghníomhachtú agus a athbhreithniú go cuimsitheach in aon áit amháin anois 
seachas an ról sin a bheith ag trí ghníomhaireacht éagsúla, mar a bhí roimhe seo. Dá dhroim sin, 
beifear in ann cur chuige níos comhtháite a bhaint amach chun calaois a rialú. 
 
Ba é €645 milliún an sprioc-choigilteas rialaithe do 2012. Cuireadh sa taifead gur gnóthaíodh 
€669m de choigilteas rialaithe faoi dheireadh 2012 agus rinneadh breis agus milliún 
athbhreithniú rialaithe. 
 
Tá gníomhaíocht rialaithe dírithe freisin ar chosc a chur ar chalaois agus ar earráidí nuair a bhíonn 
éileamh nua á dhéanamh. Is í seo an mheicníocht is éifeachtúla ó thaobh costais de chun 
caillteanais de dheasca calaoise agus earráidí i scéimeanna leasa shóisialaigh a laghdú. Ní féidir 
meastachán a dhéanamh ar an gcoigilteas a d'éireodh as calaoise agus earráidí a chosc ag staid 
an iarratais toisc nach ndéantar na héilimh sin a íoc. 
 

Tuairiscí gan ainm 
 
Tá bealaí rochtana breisithe - ar líne agus trí líonraí fóin tiomanta - ar fáil do shaoránaigh ar mian 
leo calaois sa leas sóisialach a thuairisciú. Déantar gach tuairisc gan ainm nó rúnda a scrúdú agus 
a thabhairt ar aghaidh, nuair is cuí sin, le haghaidh tuilleadh gnímh. Ní chuirtear deireadh le 
híocaíocht ná í a chur ar fionraí díreach mar gheall ar thuairisc gan ainm, agus sin amháin, a 
bheith ann.  D'fhéadfadh sé a bheith ina chúis athbhreithnithe ar theidlíocht chustaiméara, áfach. 
 
Dhéileáil Rannán Rialaithe na Roinne le 28,022 tuairisc idir Eanáir agus Nollaig 2012, i gcomparáid 
le 16,917 i 2011. 

Meaitseáil Sonraí 
 
Téann an Roinn i mbun meaitseála sonraí i gcomhar le ranna eile rialtais agus comhlachtaí poiblí 
chun críocha an rialaithe. Bíonn cleachta meaitseála sonraí ar siúl ar bhonn córasach rialta maidir 
le córais inmheánacha agus gníomhaireachtaí seachtracha araon. San áireamh sna meaitseálacha 
sin tá sonraí ó na Coimisinéirí Ioncaim, Seirbhís Príosún na hÉireann, institiúidí tríú leibhéal, an 
Phríomh-Oifig Chlárúcháin, an Coimisiún um Rialáil Tacsaithe, an Roinn um Obair agus Pinsin 
(Meaitseáil Phinsin Stáit na Ríochta Aontaithe) agus an Oifig Phrobháide. Is meicníocht 
éifeachtach agus éifeachtúil í an mheaitseáil sonraí chun díriú ar ghníomhacht a bhaineann le 
cúrsaí rialaithe.  I 2012, rinneadh 104,000 ceann de mheaitseálacha sonraí ar son 
gníomhaireachtaí seachtracha. 
 

Suirbhéanna Calaoise agus Earráide 
 
Rinneadh agus foilsíodh suirbhéanna calaoise agus earráide le haghaidh trí scéim i 2012 - an 
Íocaíocht Teaghlach Aontuismitheora, an Liúntas Míchumais agus an Sochar Cuardaitheora Poist. Tá 
moltaí éagsúla na suirbhéanna á gcur i bhfeidhm sna réimsí scéime lena mbaineann. 
 

Reachtaíocht um Rialú Breisithe 
 
Cuimsíodh san Acht Leasa Shóisialaigh agus Pinsean 2012 trí fhoráil shonracha lena mbreiseofaí 
agus a dtabharfaí tacaíocht do bheartas rialaithe agus calaoise, mar a leanas: 
 

 Foráladh go mbeadh cead ag cigirí leasa shóisialaigh feidhmeanna áirithe a chomhlíonadh 
i gcalafoirt agus in aerfoirt le go saineofaí daoine a bhfuil amhras orthu as teacht isteach 
sa dlínse chun íocaíochtaí leasa shóisialaigh, nach bhfuil siad i dteideal a fháil, a éileamh 
agus chuige sin amháin (rud ar a dtugtar an ‘turasóireacht leasa shóisialaigh’). Foráladh go 
mbeadh cumhacht fiosrúcháin le tiarnaí talún ag cigirí leasa shóisialaigh agus ag daoine 
ainmnithe eile (iaroifigigh leasa shóisialaigh) i gcás go bhfuil forlíonadh cíosa á íoc. Tá an 
beart ceaptha a chinntiú go mbeidh rialú níos fearr ar scéim an fhorlíonta cíosa. 

 Foráladh freisin go dtabharfaí tuilleadh beart céannachta agus fíordheimhnithe isteach a 
bhainfidh le héileamh a dhéanamh ar íocaíocht leasa shóisialaigh nó le hiarratas a 
dhéanamh ar uimhir PSP nó ar Chárta Seirbhísí Poiblí. 

 
Chomh maith leis sin, rinneadh foráil in Acht 2012 go méadófaí ar na méideanna is féidir a fháil ar 
ais ó dhaoine a bhfuil fiacha leasa shóisialaigh acu agus a bhfuil íocaíocht ón Roinn á déanamh 
leo. 
 

An tAonad Speisialta Imscrúduithe (ASI) 
 
Is í feidhm an Aonaid imscrúdú a dhéanamh ar chalaois sa chóras leasa shóisialaigh. Tá a chuid 
oibríochtaí dírithe ar thionscadail agus ar ghníomhaíocht rialaithe atá córasach agus pleanáilte. 
Déantar an cur chuige a athbhreithniú go minic agus a choigeartú go rialta chun aird a dhíriú ar 
na réimsí is mó riosca de réir thaithí oibríochtúla agus eolais inchreidte a fhaightear ó na 
hearnálacha tionscail agus gnó. Oibríonn an tAonad i gcomhpháirt leis na Coimisinéirí Ioncaim, 
leis an Údarás Náisiúnta Cearta Fostaíochta (ÚNCF) agus leis na Gardaí. Téann an tAonad i mbun 
oibríochtaí ard-infheictheachta go rialta agus go córasach. Gnóthaíodh breis agus €63 milliún de 
choigilteas rialaithe as gníomhaíochtaí rialaithe agus calaoise an Aonaid i 2012. 

Thug an tAonad faoi shraith tionscadal náisiúnta le linn na bliana, lena n-áirítear: 
 

 Tionscadal a dhírigh ar dhaoine a raibh amhras orthu as gan a bheith ina gcónaí sa Stát a 
thuilleadh agus as íocaíochtaí leasa shóisialaigh a éileamh, inar gnóthaíodh €5 mhilliún 
agus inar braitheadh 466 cás calaoise; 

 Tionscadal a dhírigh ar chúrsaí céannachta agus ar iléilimh ar íocaíochtaí leasa shóisialaigh 
inar gnóthaíodh €1.2m de choigilteas; agus 

 Tionscadal a dhírigh ar oibrithe féinfhostaithe inar braitheadh 50 cás calaoise agus inar 
gnóthaíodh €750,000 de choigilteas. 

 

Imeachtaí Cúirte 
 
Is é polasaí na Roinne é gach cás calaoise sa chóras leasa shóisialaigh a bhreithniú lena 
ionchúiseamh. Tugtar gach cás is ceart a ionchúiseamh ar aghaidh lena bhreithniú i gcomhair 
imeachtaí dlí. Nuair a dhéantar cásanna calaoise leasa shóisialaigh a bhreithniú nó a thabhairt 
aghaidh le haghaidh imeachtaí dlí, cloíonn an Roinn le sainchaighdeáin dea-chleachtais aitheanta. 
Orthu sin tá fad na calaoise, an méid a ró-íocadh, cásanna calaoise leasa shóisialaigh roimhe seo, 
srl. 
 
Faoi dheireadh 2012, bhí 675 cás tugtha chuig an gcóras cúirteanna agus i gcéimeanna éagsúla 
den phróiseas (.i. idir lámha ag an bPríomh-Aturnae Stáit/an Aturnae Áitiúil Stáit). 
 
I 2012, tugadh 161 cás ar aghaidh chuig Oifig an Phríomh-Aturnae Stáit (OPAS) le haghaidh 
ionchúisimh choiriúil agus tugadh 84 cás eile ar aghaidh chuig an nGarda Síochána lena 
nionchúiseamh faoin Acht um Cheartas Coiriúil (Cionta Gadaíochta agus Calaoise) 2001. 
 

BEARTA EILE RIALAITHE AGUS COIGILTIS 
 
Rátaí laghdaithe íocaíochta do Chuardaitheoirí Poist (Rátaí Pionóis) 
 
Ar theacht isteach na reachtaíochta maidir le híocaíochtaí laghdaithe a thabhairt do 
chuardaitheoirí poist nach mbaineann úsáid as an bPlean Gníomhaíochta Fostaíochta nó nach 
nglacann leis an oiliúint a thairgtear dóibh, lean an Roinn ag neartú agus ag déanamh 
athbhreithniú ar bhearta a thacaíonn le cur i bhfeidhm sheasmhach na rátaí pionóis ar bhonn 
náisiúnta, lenar áiríodh seimineár a chur ar siúl don phríomhfhoireann polasaí agus oibriúcháin. 
Faoi dheireadh 2012, gearradh rátaí pionóis ar 1,807 cás. 
 

Rialú Inmheánach 
 
Is é an ról atá ag Aonad Tacaíochta Rialaithe Inmheánaigh (ATRI) na Roinne ná  
 

 Monatóireacht a dhéanamh ar chomhlíonadh nósanna imeachta rialaithe inmheánaigh 
agus imscrúdú a dhéanamh ar aon sárú ar na nósanna imeachta sin a cheaptar a bheith 
ann; agus 

 Imscrúdú a dhéanamh ar aon chalaois inmheánach sna Rannáin agus ar aon sárú ar 
chosaint sonraí a thuairiscítear sa Roinn. 

Leathnaíodh ar an ról sin i 2012 d'fhonn na hoibríochtaí a bhíodh faoi chúram FÁS agus na 
Seirbhíse Leasa Pobail a chomhtháthú leis an Roinn. Leathnaíodh ar an bpróiseas imscrúdaithe 
freisin le go gcuimseodh sé obair inmheánach faoin gCód Araíonachta Státseirbhíse don Oifigeach 
Pearsanra. 
 
Chuir an ARTI 29 imscrúdú i gcrích i 2012. Díríodh aird an lucht bainistíochta áitiúil ar aon 
saincheist rialaithe inmheánaigh a bhí ann agus rinneadh moltaí chun bearta rialaithe a neartú. 
 
Fuair an ARTI 35 gearán i 2012 a bhí le himscrúdú. Á gcur sin leis an 21 cás oscailte a bhí ann ag 
tús na bliana, bhí 56 cás san iomlán ann. Dúnadh naoi gcás déag i 2012. As an 37 cás a bhí fágtha, 
bhí 12 ar feitheamh lena n-imscrúdú ag deireadh na bliana. 

 
FORBAIRTÍ EILE 
 

 Íocaíocht an tsochair Chuardaitheora Poist a athrú ó 6 lá go 5 lá 
Foráladh le Cáinaisnéis 2012 go n-athrófaí an scéim sochair Chuardaitheora Poist sa chás 
go mbíonn an duine a fhaigheann an sochar Cuardaitheora Poist ag caitheamh cuid den 
tseachtain ag obair. Ó mhí Iúil 2012 i leith, bunaítear an teidlíocht íocaíochta ar 
sheachtain 5 lá seachas ar sheachtain 6 lá. 

 
Imríonn an t-athrú sin tionchar ar dhaoine a oibríonn go páirt-aimseartha nó go 
hócáideach agus a éilíonn sochar cuardaitheora poist le haghaidh na laethanta nach 
mbíonn siad ag obair. Ní bheidh aon tionchar ag an athrú sin ar dhaoine atá dífhostaithe 
go hiomlán. 

 
Is é an toradh a bheidh ar an mbeart seo nach mbeidh daoine a bhfuil meascán den leas 
sóisialach agus d'ioncam ó fhostaíocht á fháil acu chomh mór sin i dtuilleamaí an chórais 
leasa shóisialaigh. 

 

 Ag Obair ar an Domhnach 
Foráladh le Cáinaisnéis 2012 go gcuirfí obair ar an Domhnach san áireamh agus an méid is 
iníoctha don Sochar Cuardaitheora Poist (SCP)/Liúntas Cuardaitheora Poist (LCP) á ríomh. 
Tiocfaidh an beart seo i bhfeidhm i mí Feabhra 2013. 

 
Rachaidh an t-athrú sin i gcion ar dhaoine a fhaigheann íocaíocht do chuardaitheoirí poist 
i gcás go n-oibríonn siad ar an Domhnach, más é an t-aon lá amháin den tseachtain ar a n-
oibríonn siad nó murab é. I gcás custaiméirí a oibríonn ar an Domhnach, ní bhfaighfidh 
siad íocaíocht (SCP) don lá sin nó bainfear acmhainn (LCP) i dtaca le hobair an lae sin dá n-
íocaíocht sheachtainiúil. 

 
Chun an t-athrú sin a chur i bhfeidhm, leasaíodh an riail 3 in 6 sa chaoi gurb í an riail 4 in 7 
anois í, le héifeacht ón 20/21 Feabhra 2013. Is é an príomhthionchar a imreoidh an t-athrú 
sin go mbeidh na scéimeanna cuardaitheora poist níos cothroime lena chéile agus níos 
ábhartha do mhargadh saothair an lae inniu.  

CUMAS OIBRIÚCHÁIN 

 
CUSPÓIR 3 - AN FHOIREANN, STRUCHTÚIR AGUS PRÓISIS A FHORBAIRT 

 
 
Lean an Roinn i rith 2012 de thimpeallacht a chothú chun spreagadh, solúbthacht agus feabhsú 
scileanna na foirne a chothabháil. Bhí sé mar thoradh air seo go ndearna sruthlíniú ar phróisis 
agus ar nósanna imeachta agus soláthar na dtacaí cuí teicneolaíochta agus eagraíochtúla, ar 
mhaithe le seirbhísí gan uaim a chur ar fáil do chliaint ar bhealach forghníomhach, éifeachtúil 
agus éifeachtach. 

 
PLEAN ATHCHÓIRITHE NA SEIRBHÍSE POIBLÍ 
 
Tá an Roinn tiomanta do chuspóirí an Phlean Athchóirithe Seirbhíse Poiblí a bhí foilsithe ag an 
Roinn Caiteachais Phoiblí agus Athchóirithe (RCPA) ar 17 Samhain 2011 a chomhlíonadh. Bhí 
plean comhtháite soláthair athchóirithe ardleibhéil na Roinne forbartha agus seolta chuig an 
RCPA in Eanáir 2012. Déanann an plean cur síos ar na príomh-chlocha míle Roinne faoi na cláir 
éagsúla athchóirithe, agus tá réimse leathan gealltanais athchóirithe eagraíochta ar leith ann, in 
éineacht le gnéithe trasghearrtha den athchóiriú. Déanann an plean comhtháite ailíniú ar na 
príomhghnéithe de Chlár an Rialtais, den Athbhreithniú Cuimsitheach ar Chaiteachas agus den 
Chomhaontú Seirbhíse Poiblí (Comhaontú Pháirc an Chrócaigh). 
 

An Príomhdhul Chun Cinn a Baineadh Amach i 2012: 
 
Chinn Clár an Rialtais gur chóir go soláthródh Intreo seirbhís chomhtháite a sholáthródh Ionad 
Ilfhreastail do dhaoine atá ag iarraidh a dteidlíocht sochair a dhearbhú, atá ar lorg poist agus ar 
lorg comhairle faoina roghanna oideachais agus oiliúna. Tá próisis chomhtháite forbartha le 
haghaidh fáiltiú, measúnú/cinntí agus samhail ghníomhachtaithe. Tá deich n-oifig de chuid Intreo 
ar oscailt anois. Tá an Comhaontú Seirbhíse Poiblí (CSP) tar éis an creat uileghabhálach a 
d'éascaigh na feabhsuithe seirbhíse seo a leanas a chur ar fáil: 
 

 Mar chuid de Intreo, tá na próisis a bhí deighilte roimhe seo agus a chuimsíonn teidlíocht, 
imscrúdú agus cinnteoireacht tar éis a bheith tugtha le chéile in aon fhoireann 
chinnteoireachta amháin. Tá an t-athchóiriú seo tar éis laghdú mór a dhéanamh ar an am 
idir déanamh an éilimh agus cinneadh/íocaíocht an éilimh. 

 Ciallaíonn síneadh uaireanta oscailte Oifige Áitiúla in oifigí Intreo go gcuirfear réimse 
seirbhísí ar fáil do chustaiméirí idir 9.15rn agus 5.00in. 

 Chuir an CSP an creat ar fáil chomh maith a chuir ar chumas na Roinne leanúint ar aghaidh 
le roinnt feabhsuithe móra próisis agus córais sna réimsí próiseála éileamh atá inti. 

 
Seo a leanas samplaí d'fhorbairtí i soláthar tacaí gníomhachtaithe: 
 

 Fuair measúnacht neamhspleách a bhí déanta le déanaí ar Scéim Intéirneachtaí JobBridge 
ag Comhairligh Eacnamaíocha Indecon, fuair sé amach go raibh 61% de na daoine a fuair 
sannacháin tar éis post a fháil tar éis dóibh a n-intéirneachtaí a chríochnú, líon arbh 

ionann é agus breis is 4,300 intéirneach a bhí tar éis post a fháil faoi dheireadh Shamhain 
2012. Tá breis is 7,500 comhlacht tar éis a bheith páirteach sa scéim go dtí seo 

 Seoladh suíomh gréasáin nua na Roinne ag www.welfare.ie don phobal ar 10 Eanáir 2013 
agus cuimsíonn an suíomh nua réimsí atá dírithe ar Chuardaitheoirí Poist agus Fostóirí anois. 

 
Chomh maith le cur i bhfeidhm oifigí nua comhtháite Intreo, rinneadh na feabhsuithe seo a 
leanas: 
 

 Leanadh de chur i bhfeidhm an Chárta Seirbhísí Poiblí le méadú mór ar líon na ndaoine a 
bhí ag clárú, agus thart ar 1,100 duine ar an meán ag clárú in aghaidh an lae sa dara leath 
de 2012; 

 Críochnaíodh atheagrú na struchtúr réigiúnach chun comhtháthú na seirbhísí a léiriú i 
mBealtaine 2012, nuair a bunaíodh trí struchtúr réigiúnacha a chuimsíonn trí rannóg déag 
ar fud na tíre; 

 Táthar ag leanúint de nuachóiriú phróisis oifige na Roinne agus tá tionscnaimh tar éis a 
bheith curtha i bhfeidhm i réimsí na scéimeanna Breoiteachta/Míchumais; 

 Sruthlíniú seirbhísí, agus tá roinnt tionscnamh ar bun faoi láthair le hOifigí na gCoimisinéirí 
Ioncaim, mar shampla, roinnt sonraí maidir le ranníocóirí ÁSPC atá féinfhostaithe; 

 Tá athbhreithniú agus cuíchóiriú cóiríochta ar siúl go leanúnach agus dúnadh roinnt de na 
hoifigí a bhí ag FSS, iar-oifigí fostaíochta FÁS, agus tá oifigí BFS, SFS agus SBCA á 
gcomhshuí i roinnt áiteanna. 

 

BAINISTÍOCHT ACMHAINNÍ DAONNA 
 
Suirbhé Foirne 
 
Rinne an Roinn suirbhé mór foirne i rith 2011 agus tús 2012 chun eispéireas na foirne a fháil 
amach maidir le cumarsáid, rannpháirtíocht, obair foirne agus iontaobhas san eagraíocht, agus 
chun tuiscint a fháil ar a dtuairimí ar athrú agus ar an gcaoi a mbíonn siad ag bainistiú agus ag 
déileáil leis an athrú céanna. Chomh maith leis sin, bhain an suirbhé lena n-eispéireas ar obair, 
lenar áiríodh cleachtais acmhainní daonna, dearadh poist agus a n-eispéireas ar dhéanamh oibre 
agus folláine. 
 
Thug móramh mór na mball foirne a thug freagra ar an suirbhé le fios go mbíonn siad sásta nuair a 
bhíonn siad go hiomlán i mbun a gcuid oibre, go bhfuil siad bródúil as an obair a dhéanann siad 
agus go mbíonn siad toilteanach a gcuid ama a chur ar fáil le cabhrú le daoine eile le fadhbanna 
oibre. Ach díríonn aiseolas an tsuirbhé aird ar phríomhréimsí chomh maith ina bhfuil gá le feabhsú, 
ionas go mbeidh an Roinn mar áit níos fearr le hobair a dhéanamh agus chun na seirbhísí a 
chuirimid ar fáil dár gcustaiméirí a fheabhsú. Cuimsíonn siad seo an gá atá le roinnt eolais agus 
cumarsáid fheabhsaithe; obair foirne agus muinín fheabhsaithe; díriú níos mó ar thuairimí na foirne 
agus ar spriocanna agus luachanna na heagraíochta; tuilleadh trédhearcachta sa phróiseas ardaithe 
céime agus bainistíocht níos éifeachtaí ar fheidhmíocht agus ar thearcfheidhmíocht. 
 
Tá Bord Bainistíochta na Roinne tiomanta do dhíriú ar na ceisteanna a tharraing an fhoireann 
anuas sa suirbhé. Forbraíodh plean gníomhaíochta a chuimsíonn teagmháil chomhoibríoch agus 
próiseas nuálaíochta don fhoireann go léir. Déanfar monatóireacht ar dhul chun cinn maidir le 
spriocanna an phlean gníomhaíochta agus cuirfear in iúl é d'fhoireann na Roinne go leanúnach. 

Teagmháil agus an Clár Nuálaíochta 
 
Forbraíodh Clár Teagmhála agus Nuálaíochta chun teagmháil a dhéanamh leis an bhfoireann, 
chun iad a chumhachtú agus chun nuálaíocht ar fud na heagraíochta a éascú. Is é is aidhm don 
chlár ná an fhoireann a spreagadh agus tacú leo le bheith páirteach ann, agus cur leis na 
hathruithe a théann i bhfeidhm ar a n-obair laethúil agus ar obair na Roinne. Tharla an chéad 
chruinniú d'Fhoireann Ceannaireachta Straitéisí an chláir i Nollaig 2012. 

 
Seirbhís Roinnte AD 
 
Géaraíodh ar an obair ar fhorbairt na Seirbhíse Roinnte AD don státseirbhís go léir, rud atá mar 
cheann amháin de na gealltanais i gComhaontú na Seirbhíse Poiblí (Comhaontú Pháirc an 
Chrócaigh. Beidh an tseirbhís nua, rud a chuimsíonn lárú ar ghníomhaíocht idirbhearta AD le 
haghaidh na ranna rialtais go léir, beidh sé ina príomhchumasóir chun fócas na gníomhaíochta AD 
a aistriú ó chloí agus gníomhaíocht pearsanra riaracháin go hobair atá straitéiseach agus a bhfuil 
luach níos fearr uirthi. Bhí príomhról ag an Roinn i bhforbairt na seirbhíse nua i rith 2012 trína 
ballraíocht i ndá phríomhchoiste maoirseachta den tionscadal - a Bhord Bainistíochta agus a 
Údarás Dearaidh. Chomh maith leis sin, chuir saineolaithe ó Fhoireann AD na Roinne le grúpaí 
fócais a d'fhorbair na próisis nua chaighdeánaithe AD atá le bheith curtha ar fáil tríd an tseirbhíse 
roinnte. Tá an chéad tráinse Ranna le bheith aistrithe go dtí an tseirbhís roinnte i Márta 2013, 
agus tá an Roinn Coimirce Sóisialaí le haistriú i 2014. 

 
An tSeirbhís Chúnaimh Láraithe i gcomhair Fostaithe 
 
Tugadh isteach Seirbhís láraithe um Chúnamh d'Fhostaithe le haghaidh na Státseirbhíse sa chuid 
luath de 2012, mar ghné thábhachtach seirbhíse roinnte den struchtúr acmhainní daonna sa 
Státseirbhís. Agus iad ag obair go réigiúnach, soláthraíonn Oifigigh Cúnaimh d'Fhostaithe 
(OCFanna) réimse leathan tacaí rúnda don fhoireann agus do lucht bainistíochta atá ceaptha le 
cabhrú le fostaithe i mbainistiú oibre agus/nó deacrachtaí saoil. Tá an Rannóg AD tar éis oibriú go 
dlúth le haidhmeanna na seirbhíse nua agus tá torthaí dearfacha bainte amach aici in íoslaghdú 
neamhláithreacht saoire bhreoiteachta, cabhrú le hidirghabháil um fhilleadh ar obair agus i 
bhfeabhsú/cothabháil feidhmíochta. Tá ról mór ag an Roinn ar an mBord Bainistíochta a 
dhéanann maoirseacht ar an tionscadal seirbhísí roinnte seo. 

 
Athbhreithniú ar an gCóras Bainistíochta agus Forbartha Feidhmíochta 
 
Tá Rannóg AD na Roinne páirteach chomh maith i bhFochoiste an Chórais Bainistíochta agus 
Forbartha Feidhmíochta (CBFF) den Chomhairle Ghinearálta, rud atá ag athbhreithniú 
bainistíocht feidhmíochta sa Státseirbhís. Rinneadh athruithe móra i 2012 a bhí dírithe ar neartú 
feidhmíochta agus bainistíocht tearcfheidhmíochta. 

 
Oiliúint agus Forbairt Foirne 
 
Tá an fhoireann tiomanta do dheiseanna leanúnacha tacaíochta agus forbartha a chur ar fáil don 
fhoireann go léir. Infheistíodh acmhainní suntasacha i bhforbairt agus soláthar oiliúna don 
fhoireann i 2012. Chuir an tAonad Forbartha Foirne (AFF) 7,567 lá oiliúna ar fáil, agus bhí 6,660 

duine ag freastal ar réimse leathan cúrsaí ar nithe amhail bunscileanna ríomhaireachta agus Clár 
Forbartha Gairmiúla do Phríomhoifigigh atá nuacheaptha. 
 
Leanann an clár reatha Forbartha Bainistíochta do bhainisteoirí meánleibhéil de bheith á 
fhorbairt, agus cuirtear gnéithe nua leis gach bliain. Agus cleachtais oibre nua agus éiritheacha ag 
teacht chun cinn trí Chonairí chun Oibre agus le comhtháthú le foireann agus feidhmeanna FÁS 
agus na Seirbhíse Leasa Pobail, leanann an AFF d'ardleibhéil tacaíochta agus oiliúna a chur ar fáil 
don fhoireann go léir atá páirteach i gcur i bhfeidhm Intreo. Cuimsíonn cuid de na cúrsaí a 
chuirtear ar fáil anois oiliúint ar bhainistíocht a dhéanamh ar athrú, scileanna cuir i láthair le 
haghaidh teagmháil ghrúpa agus oiliúint ar chosc teagmhas criticiúil. Leanann an AFF de thacú le 
hoiliúint bhunúsach d'Oifigigh Bhreithiúnachta ar fud na Rannóg. 
 
Tá an AFF tar éis roinnt clár nua agus nuálaíoch a chur leis an tsraith cúrsaí atá acu i mbliana. I 
measc na gcúrsaí nua a bhí ann, bhí an Clár Forbartha Gairmiúla a luadh thuas le haghaidh na 
bPríomhoifigeach nuacheaptha. Cuimsíonn an clár seo gnéithe amhail seisiúin eolais a bhíonn 
curtha i láthair ag saineolaithe polasaí agus straitéise, measúnú síciméadrach, meantóireacht 
agus foghlaim ó thaithí. 
 
Ós rud é go bhfuil an oiread sin tionscadal nua sa Roinn, d'eagraigh an tAonad Forbartha Foirne 
oiliúint ar bhainistíocht tionscadal a bhí oiriúnaithe don RCS, i gcomhar leis an Oifig Tionscadal, 
rud a bhí curtha ar fáil ag an bhForas Riaracháin. Rinne 23 ball foirne a bhíonn páirteach i 
mbainistiú tionscadal an cúrsa dhá lá seo i Samhain agus Nollaig 2012. 

 
Feidhmíocht Eagraíochta 
 
Foilsíodh Ráiteas Straitéise nua 2011 – 2014 i Márta 2012. Leagann sé seo amach tosaíochtaí na 
heagraíochta sna blianta amach romhainn. 
 
Críochnaíodh athbhreithniú ar struchtúr eagraíochtúil na Roinne i Márta 2012 agus tá na 
struchtúir nua i bhfeidhm ó 1 Bealtaine 2012. Rinneadh athstruchtúrú eagraíochtúil agus 
athshannadh foirne mar thoradh ar fheidhmeanna leathnaithe na Roinne agus comhtháthú 
beagnach 3,000 ball foirne breise ó 2009. Chomh maith leis sin, tá roinnt tionscnaimh 
forbraíochta tar éis tosú chun cultúr agus luachanna na heagraíochta nua comhtháite a fhorbairt. 
 

FORBAIRT TEICNEOLAÍOCHTAÍ FAISNÉISE AGUS CUMARSÁIDE 
 
Nuachóiriú ar Sholáthar Seirbhíse 
 
Leanadh le córais agus próisis seachadta seirbhíse a nuachóiriú le linn na bliana. 
 
Cuireadh roinnt tionscadal i bhfeidhm chun feidhmiúlacht ar chóras comhtháite nua-aimseartha 
na Roinne a chur ar fáil, cur i bhfeidhm na samhla cuspóir gnó (CSCG), leis an aidhm 
príomhshochair ghnó a sheachadadh agus tacú le seirbhísí cáilíochta a sheachadadh dár 
gcustaiméirí. Le linn 2012 baineadh amach na príomhchlocha míle seo a leanas: 
 

 Tugadh isteach an próiseas Bainistíochta Ró-íocaíochta agus Féich (BRF) le haghaidh na 
scéimeanna íocaíochtaí iomarcaíochta agus dócmhainneachta i Márta 2012. Léiríonn sé 
seo an riachtanas atá ann go ndéanfadh an córas soláthair seirbhíse bainistiú ar fhiach 

fostóra agus ar fhiach custaiméara, trína ndéantar fiach don Chiste Árachais Shóisialaigh 
(CÁS) a chur i leith an fhostóra atá i gceist, tar éis d'íocaíocht chnapshuime iomarcaíochta 
reachtúla nó íocaíocht faoin scéim íocaíochtaí dócmhainneachta a bheith bronnta. 
Ciallaíonn na nósanna imeachta nua seo go ndéantar an teagmháil tosaigh sin le fostóir 
maidir le fiach ar bith chomh luath agus is féidir. D'fhéadfadh tairbhe a bheith i gceist leis 
seo maidir le hairgead a fháil ar ais atá dlite don CÁS. 

 Mar fhreagra ar bhearta a fógraíodh i gCáinaisnéis 2012 agus a laghdaigh an neamhaird 
ioncaim maidir le hÍocaíochtaí Teaghlaigh Aontuismitheora le haghaidh 2012 agus blianta 
ina dhiaidh sin, bhí gá le próiseas a bhunú chun an t-eolas acmhainne a bhailítear a 
ghabháil, a phróiseáil agus a úsáid. Tosaíodh an tionscadal seo ar 2 Márta 2012. 

 Gníomhachtú: Próifíliú Custaiméirí agus Bainistíocht Cásanna [PCBC] - Tosaíodh tionscadal 
i 2011 maidir le roghnú agus atreorú cuardaitheoirí poist ón Roinn seo go dtí FÁS faoin 
bPlean Náisiúnta Gníomhaíochta ar Fhostaíocht [PNGF]. D'oibrigh an Roinn seo agus FÁS 
le chéile ar na bearta ar leith a ceadaíodh maidir leis an bpróiseas athmheasta seo a 
thacaigh le tabhairt isteach próifíliú, roghnú agus atreorú custaiméirí, agus bainistíocht 
cásanna agus iad bunaithe ar shonraí próifíle le haghaidh custaiméirí atá ina 
gcuardaitheoirí poist. Chuimsigh an tionscadal seo soláthar teicniúil feidhmiúlacht agus 
athrú eagraíochtúil. 

 Tosaíodh obair fhorbraíochta chun próiseáil iarratas nua ar Liúntas Cúramóra (LC) agus ar 
Liúntas Míchumais (LM) a chumasú ar an CSCG i 2012 agus thosaigh na córais LC ag obair i 
Meitheamh 2012. Beidh córais LM á n-oibriú go hiomlán sa chuid luath de 2013. 

 
Tosaíodh obair fhorbraíochta sa cheathrú ráithe de 2012 ar chórais a chiallóidh gur féidir gach 
scéim Roinne a íoc ar ardán amháin. Cuimseoidh sí seo feidhmiúlacht chomh maith le ligean 
d'asbhaintí a bheith déanta d'íocaíochtaí leasa shóisialaigh maidir leis an gCáin Mhaoine Áitiúil. 
Chomh maith leis sin, tosaíodh obair fhorbraíochta i 2012 le cur ar chumas na Roinne a córas 
íocaíochtaí pinsin oidhreachta a dhíchoimisiúnú, agus tá sí le bheith curtha i bhfeidhm i 
nDeireadh Fómhair 2013. 
 

Tógáil an Toillte Intí 
 
Leanann tionscnaimh chlaochlaithe agus nuachóirithe gnó na Roinne de dheiseanna a chur ar fáil 
d'fhorbairt agus leathnú scileanna agus chumas fhoireann na Roinne. Tá foireann na Roinne 
páirteach i ngach gné d'fhorbairt na gcóras nua agus ar aistriú na scéimeanna ó chórais 
oidhreachta. Chríochnaigh clár nua forbartha inniúlachta um innealtóireacht bogearraí a dhíríonn 
ar chumas intí deartha agus tógála TF ar an ardán CSCG a fhorbairt, chríochnaigh sé an chéad 
timthriall oiliúna. Beidh an clár seo mar bhonn le forbairt foirne sa réimse seo sna blianta amach 
romhainn. 
 
Tá aonad tiomanta oiliúna agus forbartha ag Rannóg na gCóras Faisnéise (RCF) a eagraíonn cúrsaí 
oiliúna agus seimineáir a bhaineann go sonrach le teicneolaíocht faisnéise agus cumarsáide (TFC), 
a choinníonn leabharlann chuimsitheach theicniúil, agus a chuireann teacht ar fáil d'fhoireann an 
RCF ar sheirbhísí agus ócáidí taighde. Bhí an chomhdháil bhliantúil d'fhoireann uile an RCF ar siúl i 
Samhain 2012 agus bhí sí dírithe ar an mbealach chun tosaigh, lenar áiríodh néalríomhaireacht 
agus slándáil Idirlín. Eagraíodh thart ar 40 cúrsa oiliúna teicneolaíochta ar leith do 227 ball foirne 
den RCF i rith na bliana agus bhí iomlán 557 lá oiliúna i gceist leis seo. Tacaíonn an t-aonad 

forbartha foirne RCF le hoiliúint córais chomh maith d'fhoireann líne tosaigh agus d'éascaigh sé 
125 ócáid oiliúna i 2012 do thuairim is 1,750 duine, lenar áiríodh oiliúint ar ardán CSCG agus 
oiliúint don fhoireann atá páirteach i gcur i bhfeidhm an Chárta Seirbhísí Poiblí. 
 

INLÍON STÓR 
 

Inlíon na Roinne Coimirce Sóisialaí 
 
Leanadh d'fhorbairt a dhéanamh ar thairseach chorparáideach na Roinne - Stór - i rith 2012, le 
tacú le cumarsáid ar fud na heagraíochta agus chun spás a chur ar fáil d'obair roinnte agus 
comhoibriú. Ar na forbairtí a bhí ann i rith na bliana, bhí: 
 

 Athdearadh an leathanaigh baile; 

 Uasghrádú ar an mbonneagar feidhmchlár; 

 Inneall cuardaigh feabhsaithe; 

 Úsáid cur i láthair físeán ó lucht bainistíochta sinsearach le tacú le cumarsáid faoi 
chlaochlú na Roinne; 

 Suíomhanna breise oiriúnaithe foirne ar a bhfuil leabharlanna tuairiscí agus teimpléid 
ghaolmhara doiciméad; 

 Áiseanna breise le haghaidh cur in áirithint seomraí comhdhálacha agus cruinnithe 
curtha leis; 

 Athdhearadh suíomhanna suntasacha corparáideacha, amhail suíomh an bhoird 
bhainistíochta, le teacht comhdhlúite ar mhiontuairiscí an Bhoird agus ar phleananna 
athchóirithe seirbhíse poiblí srl.; 

 Feabhsú an feidhmchláir rianaithe CP le tacú le ceisteanna parlaiminte le haghaidh 
freagra béil; 

 Feidhmchlár nua fógraí faoi thairgeoirí tosaíochta agus bronnadh conarthaí; 

 Feidhmchlár nua le tacú le haisghabháil cothabhála ó ghaolta faoi dhliteanas agus 
cumarsáid le hoifigí áitiúla agus ceantair scéime; 

 Feidhmchlár nua fógraí neamhláithreachta agus atosaithe, le tacú le bainistíocht saoire 
bhreoiteachta na foirne. 

 

BAINISTÍOCHT AIRGEADAIS 
 
Straitéis Íocaíochta 
 
Rinneadh cuid mhaith oibre i rith 2012 ar fhorbairt Straitéis Íocaíochtaí Roinne, rud a bhfuiltear 
ag súil lena cur faoi bhráid an Rialtais le bheith breithnithe i lár 2013. Beartaíonn an Straitéis cás a 
bheith ann amach anseo nuair a dhéanfar gach íocaíocht go leictreonach leis na custaiméirí. 
Foilsíodh Iarratas ar Thairiscint le haghaidh soláthar seirbhísí airgid thirim i Nollaig 2012, agus 
táthar ag súil leis go mbeidh soláthraí seirbhíse i bhfeidhm chun leanúnachas íocaíochtaí airgid 
thirim gan cur isteach a chinntiú le custaiméirí ó 2014. Chomh maith leis sin, foilsíodh 
Réamhfhógra Eolais faoi sholáthar seirbhís nua íocaíochta leictreonaí, le cur leis na socruithe atá 
ann cheana chun íocaíochtaí díreacha a dhéanamh isteach i gcuntais na gcustaiméirí in institiúidí 
airgeadais. 

Íocaíochtaí Prasa 
 
Tharla 75 íocaíocht dhéanach i rith 2012, líon arbh ionann iad agus 0.003% de na híocaíochtaí. Ús 
íocaíochta praise ar luach €1,900.68 
 

Íocaíocht trí Ríomhaistriú Eolais/Ríomhaistriú Airgid 
 
Is féidir le custaiméirí rogha a dhéanamh idir réimse leathan roghanna íocaíochta atá á dtairiscint 
ag an Roinn, lena n-áirítear íocaíocht leictreonach in oifig phoist áitiúil, i gcuntas bainc nó cumann 
foirgníochta agus i gcomhair creidmheasa a bhfuil cead rialaitheach airgeadais acu. Fuair thart ar 
92% dár gcustaiméirí a n-íocaíocht scéime go leictreonach faoi dheireadh 2012. 
 

Rialachas Tionscadail agus Polasaí Soláthair 
 
Tá próiseas struchtúrtha tosaíochta tionscadal agus rialachais curtha i bhfeidhm ag an Roinn. 
Ceadaíonn an Coiste Rialachas Tionscadal (CRT), rud atá ina choiste den Bhord Bainistíochta, 
ceadaíonn sé cláir agus tionscadail agus déanann sé monatóireacht ar dhul chun cinn agus 
caiteachas na dtionscadal. Tá ról maoirseachta ag an CRT le cinntiú go gcuirtear an cleachtas is 
fearr i bhfeidhm i mbainistíocht clár agus tionscadal agus i ngach gné soláthair. 
 
I gcomhréir le polasaí an rialtais deiseanna a chur chun cinn don earnáil FBM dul san iomaíocht le 
haghaidh conarthaí rialtais, déantar gach soláthar Rialtais os cionn €25,000 a fhógairt ar shuíomh 
gréasáin e-tenders anois. Tá tuilleadh eolais faoi pholasaí soláthair agus conarthaí na Roinne ar 
fáil ar www.welfare.ie. 

 
ÉIFEACHTÚLACHT FUINNIMH 
 
Feachtas Feasachta ar Fhuinneamh 
 
Lean 33 d'oifigí na Roinne de bheith páirteach i rith 2012 i bhFeachtas Fuinnimh Oifig na 
nOibreacha Poiblí (OOP) - Barrfheabhsú Cumhachta @ Obair. I measc an 33 oifig sin, tá na hoifigí 
is mó de chuid an RCS, agus is ionann iad mar sin agus cuid mhór de chaitheamh foriomlán 
fuinnimh na Roinne. Cuimsíonn an feachtas monatóireacht ghníomhach agus leanúnach ag lucht 
bainistíochta áitiúil ar iniúchtaí fuinneamh oifige agus tabhairt isteach athruithe pé áit ar féidir, ar 
mhaithe le laghdú a dhéanamh ar úsáid fuinnimh. 
 
Lean an Roinn chomh maith d'fheasacht na foirne a mhúscailt i ngach ionad ar an ngá atá le 
laghdú a dhéanamh ar chaitheamh fuinnimh agus le tionscnaimh choigilte fuinnimh a thabhairt 
isteach pé áit ar féidir. 
 
Tuairisciú ar Chaitheamh Fuinnimh 
 
Cuireann an Roinn seirbhísí ar fáil ó 1,000 ionad nach mór ar fud na tíre. Faightear fuinneamh ó 
líon réasúnta mór soláthraithe agus ní íocann an Roinn na costais fuinnimh go díreach maidir le 
gach ionad. Mar thoradh air sin, tá tuairisciú cruinn ar chaitheamh fuinnimh ina dhúshlán mór le 
roinnt blianta anuas. 

Chomhoibrigh an Roinn agus thacaigh sí i 2012 le tionscadal atá ag Údarás Fuinnimh Inmharthana 
na hÉireann chun comhlachtaí earnála poiblí a chumasú a ndualgais maidir le tuairisciú ar 
chaitheamh fuinnimh a chomhlíonadh ar bhealach níos fearr. Tabharfaidh na sonraí tosaigh, rudaí 
a bhfuiltear ag súil lena bhfoilsiú sa chuid luath de 2013, tabharfaidh siad eolas mionsonraithe 
cruinn don Roinn maidir lena caitheamh fuinnimh. Ligfidh sé dúinn monatóireacht a dhéanamh ar 
ár ndul chun cinn i dtreo aidhm an Rialtais laghdú 33% a dhéanamh ar chaitheamh fuinnimh na 
hearnála poiblí faoi 2020, agus comparáid a dhéanamh idir ár ndul chun cinn féin agus dul chun 
cinn comhlachtaí comhchosúla earnála poiblí ina leith sin. 

Aguisín  1 Struchtúr Eagraíochta na Roinne Coimirce Sóisialaí – Bealtaine 2013 
 

Airgeadas Polasaí agus Seirbhísí AD Straitéis Íocaíochtaí Ailtire Fiontair Rialú Polasaí Oib./ATR Scéimeanna Oibre/FP Gníomhachtú agus An Polasaí ar Aois Oibre Sochair/BCAM

Seán Reilly Celine Moore Siobhán Lawlor Seán Fay Deirdre Shanley Bernard Tonge Tacaíocht Fostaíochta Polasaí Fostaíochta Polasaí an POC Alan Flynn

Lucy Fallon-Byrne Marie O'Neill TJ Fleming Terry Corcoran Padraig O'Conaill

Tuairisciú Cáinaisnéise/CAI Ciáran Lawlor SAC Innealtóireacht Bhogearraí AIS Barry Kennedy Mary Donnelly LM/Cúramóirí/FIT

Denis Moynihan Richard Shine Kevin Coady Phil Cox Bunathrú - CT Athchóiriú ar LCP/SCP/ÍTA Catherine Kellaghan

Polasaí ar Phinsin / ST OCC/SF Baile Átha Cliath Thuaidh Oifigí Píolótacha Intreo Comhionannas

Rannóg Pleanála/Reachtaíochta Patricia Murphy Bonneagar An tIarthuaisceart Joan McMahon Paul Carroll Anne Tynan Niall Egan Polasaí Míchumais/

Helen McDonald Liam Treacy Kieran O'Dwyer Cúramóirí

Pinsin Ranníocach/BFS An tIardheisceart Baile Átha Cliath Theas Caidreamh Fostóra ÁSPC/Scóip/I+D Liam Walsh

Saoráidí Faisnéis/SBCA Soláthar Seirbhíse An tOirthuaisceart Neil Kelly Mary O'Sullivan Joan Gordon Mary Kennedy

Eoghan Ryan Miriam Finnegan Victor Galvin Joe McGuinness Polasaí Ioncaim Leanaí

Corcaigh Láir Baile Átha Cliath Láir Seachadadh Seachtrach POC John Bohan

Seirbhísí Corparáideacha Pinsean Neamhrann/ST Athchóiriú BDTF/SP An tIarthar Maria Hurley Dave Dillon Seirbhíse Kieran Feely

Mary Beggan Miriam Finnegan Pleanáil Tionscadail TFC Eoin Browne Brendan Friel SL/LCC/SC/CIC/SM

Daragh O'Connor An tOirdheisceart Mid Leinster Tony Kieran

Idirnáisiúnta An Lár-Réigiún Thuaidh Liam Daly Philip O'Donohoe Éirim Ghnó

Anne McManus Des Henry Paul Morrin

Pádraig Ó Conaill An Lár-Réigiún Theas Próiseas Réigiúnach 

An Meániarthar Veronica O'Brien Philip O'Donohoe

Ann McGovern

LLF

Cuimsiú Sóisialta Jackie  Harrington

John Bohan

Rúnaí Cúnta

Simonetta RyanOrlaigh Quinn

Rúnaí Cúnta

An Dr. Clem Leech

Príomh-Chomhairleoir 

Leighis
Rúnaí CúntaRúnaí Cúnta

John Conlon

Rúnaí CúntaRúnaí Cúnta Rúnaí CúntaRúnaí Cúnta

Iniúchóireacht 

An Príomh-Oifigeach 

Achomhairc

Geraldine Gleeson

Teresa Leonard

Seamus Quinn

Leas Ard-Rúnaí

Anne Vaughan

An tArd-Rúnaí

Kathleen Stack Helen Faughnan Oliver Egan

Niamh O'Donoghue
Inmheánach

John McKeon

Leas-PCL

Leas-Phríomhoifigeach 

Cathy Barron

Devesh Singh

Niall Barry

Rúnaí Cúnta

Tim Duggan

Rúnaí Cúnta

Achomharc



 

 

Aguisín 2 Reachtaíocht a Achtaíodh i 2012 

ACHTANNA LEASA SHÓISIALAIGH 2012 

An tAcht Leasa Shóisialaigh agus Pinsean 2012 - Uimh. 12 de 2012 

An tAcht Leasa Shóisialaigh 2012 -  Uimh. 43 de 2012 

NA HACHTANNA UM CHLÁRÚ SIBHIALTA 2012 

An tAcht um Chlárú Sibhialta (Leasú) 2012 – Uimh. 48 de 2012 

IONSTRAIMÍ REACHTÚLA 2012 

I.R. Uimh. 5/2012 Rialacháin um Scéimeanna Pinsin Cheirde (Faisnéis a Nochtadh) (Leasú) 2012 

I.R. Uimh. 6/2012 Rialacháin um Acht na bPinsean (Clár agus Bunachar Sonraí Polasaithe nó Conarthaí 

Árachais Dearbhaithe) 2012 

I.R. Uimh. 38/2012 Rialacháin Leasa Shóisialaigh (Éilimh Chomhdhlúite, Íocaíochtaí agus Rialú) (Leasú) 

(Uimh. 1) (Sochair Fhorluite) 2012 

I.R. Uimh. 42/2012 An tOrdú um an Acht Leasa Shóisialaigh agus Pinsean 2010 (Ailt 12 agus 13) 

(Tosach Feidhme), 2012 

I.R. Uimh. 43/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 2) (Sochar Cumais Pháirtigh) 2012 

I.R. Uimh. 48/2012 Rialacháin um Scéimeanna Pinsin Cheirde (Athluacháil) 2012 

I.R. Uimh. 70/2012 Rialacháin um Scéimeanna Pinsin Cheirde (Faisnéis a Nochtadh) (Leasú) (Uimh. 2), 2012 

I.R. Uimh. 102/2012 Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) (Leasú) 

(Uimh. 3) (Éilimh) 2012 

I.R. Uimh. 141/2012 Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) (Leasú) 

(Uimh. 4) (Íocaíocht Teaghlaigh Aontuismitheora) 2012 

I.R. Uimh. 188/2012 Rialacháin um Scéimeanna Pinsean Ceirde (Caighdeán Maoinithe) (Leasú) 2012 

I.R. Uimh. 195/2012 An tOrdú um an Acht Leasa Shóisialaigh agus Pinsean 2012 (Ailt 14, 15 agus 17) 

(Tosach Feidhme), 2012 

I.R. Uimh. 196/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 5) (Tréimhse Fhorordaithe) 2012 

I.R. Uimh. 197/2012 An tOrdú um an Acht Leasa Shóisialaigh agus Pinsean 2010 (Alt 4) 

(Tosach Feidhme) 2012 

I.R. Uimh. 202/2012 Rialacháin um Scéimeanna Pinsin Cheirde (Treoir Ghairmiúil) (Leasú) 2012 

I.R. Uimh. 203/2012 Rialacháin um Scéimeanna Pinsin Cheirde (Faisnéis a Nochtadh) (Leasú) (Uimh. 3), 2012 

I.R. Uimh. 204/2012 Rialacháin um Scéimeanna Pinsin Cheirde (Trasteorainn) (Leasú) 2012 

I.R. Uimh. 206/2012 An tOrdú um an Acht Leasa Shóisialaigh agus Pinsean 2012 (Alt 12) 

(Tosach Feidhme) 2012 



 

 

I.R. Uimh. 218/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 6) (Méadú do Leanbh Cáilithe) 2012 

I.R. Uimh. 229/2012 Rialacháin Leasa Shóisialaigh (Ranníocaíochtaí Comhdhlúite agus Inárachaitheacht) 

(Leasú) 2012 

I.R. Uimh. 230/2012 An tOrdú um an Acht Leasa Shóisialaigh agus Pinsean 2012 (Ailt 9 agus 16) 

(Tosach Feidhme), 2012 

I.R. Uimh. 250/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 7) (Dífhostaíocht a Chruthú) 2012 

I.R. Uimh. 254/2012 Rialacháin um Scéimeanna Pinsean (Dlí Teaghlaigh) (Leasú) 2012 

I.R. Uimh. 321/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 8) (Rátaí Laghdaithe) 2012 

I.R. Uimh. 333/2012 Rialacháin Leasa Shóisialaigh (Scéim Díolúine Árachas Sóisialach Pá-Choibhneasa 

d'Fhostóirí), 2012 

I.R. Uimh. 373/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 9) (Faisnéis) 2012 

I.R. Uimh. 386/2012 Rialacháin um Chuntais Choigiltis Scoir Phearsanta (Muirir Iontaobhais Aonaid 

Dhíolmhaithe), 2012 

I.R. Uimh. 447/2011 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 10) (Leasuithe Ilghnéitheacha) 2012 

I.R. Uimh. 448/2012 Rialacháin Leasa Shóisialaigh (Liúntas Cíosa) (Leasú) (Leasuithe Ilghnéitheacha) 2012 

I.R. Uimh. 478/2012 Rialacháin Leasa Shóisialaigh (Liúntas Leasa Forlíontach Comhdhlúite) (Leasú) (Uimh. 1) 

(Leasuithe Ilghnéitheacha) 2012 

I.R. Uimh. 479/2012 Rialacháin Leasa Shóisialaigh (Díobhálacha Ceirde Comhdhlúite) (Leasú) (Uimh. 1) 

(Cúrsaí Forordaithe) 2012 

I.R. Uimh. 509/2012 Rialacháin Leasa Shóisialaigh (Ranníocaíochtaí Comhdhlúite agus Inárachaitheacht) 

(Leasú) (Uimh. 2) (Leasuithe Ilghnéitheacha), 2012 

I.R. Uimh. 567/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 11) (Cúramaithe Baile) 2012 

I.R. Uimh. 568/2012 Rialacháin Leasa Shóisialaigh (Liúntas Leasa Forlíontach Comhdhlúite) (Leasú) (Uimh. 2) 

(Forlíonadh Cíosa agus Morgáiste) 2012 

I.R. Uimh. 569/2012 Rialacháin Leasa Shóisialaigh (Ranníocaíochtaí Comhdhlúite agus Inárachaitheacht) 

(Leasú) (Uimh. 3) (Modhnuithe Árachais), 2012 

I.R. Uimh. 573/2012 Rialacháin Leasa Shóisialaigh (Éilimh, Íocaíochtaí Comhdhlúite agus Rialú) (Leasú) 

(Uimh. 12) (Rátaí Laghdaithe) 2012 

 



 

 

Aguisín 3  Airí i bhfeighil na Roinne ó 1947 i leith 
 
Ó     Chuig    

James Ryan 22 Eanáir 1947 18 Feabhra 1948 

William Norton 18 Feabhra 1948 14 Meitheamh 1951 

James Ryan 14 Meitheamh 1951 2 Meitheamh 1954 

Brendan Corish 2 Meitheamh 1954 20 Márta 1957 

Patrick Smyth 20 Márta 1957 27 Samhain 1957 

Seán McEntee 27 Samhain 1957 24 Meitheamh 1959 

Seán McEntee 24 Meitheamh 1959 12 Deireadh Fómhair 1961 

Kevin Boland 12 Deireadh Fómhair 1961 21 Aibreán 1965 

Kevin Boland 21 Aibreán 1965 16 Samhain 1966 

Joseph Brennan 16 Samhain 1966 2 Iúil 1969 

Kevin Boland 2 Iúil 1969 6 Bealtaine 1970 

Joseph Brennan 6 Bealtaine 1970 14 Márta 1973 

Brendan Corish 14 Márta 1973 5 Iúil 1977 

Charles J. Haughey 5 Iúil 1977 12 Nollaig 1979 

Michael Woods 12 Nollaig 1979 30 Meitheamh 1981 

Eileen Desmond 30 Meitheamh 1981 9 Márta 1982 

Michael Woods 9 Márta 1982 14 Nollaig 1982 

Barry Desmond 14 Nollaig 1982 14 Feabhra 1986 

Gemma Hussey 14 Feabhra 1986 10 Márta 1987 

Michael Woods 10 Márta 1987 18 Iúil 1989 

Michael Woods 18 Iúil 1989 13 Samhain 1991 

Brendan Daly 13 Samhain 1991 11 Feabhra 1992 

Charlie McCreevy 11 Feabhra 1992 12 Eanáir 1993 

Michael Woods 12 Eanáir 1993 15 Nollaig 1994 

Proinsias de Rossa 15 Nollaig 1994 26 Meitheamh 1997 

Dermot Ahern 26 Meitheamh 1997 17 Meitheamh 2002 

Mary Coughlan 17 Meitheamh 2002 29 Meán Fómhair 2004 

Séamus Brennan 29 Meán Fómhair 2004 15 Meitheamh 2007 

Martin Cullen 15 Meitheamh 2007 7 Bealtaine 2008 

Mary Hanafin 7 Bealtaine 2008 23 Márta 2010 

Éamon Ó Cuív 23 Márta 2010 9 Márta 2011 

Joan Burton 9 Márta 2011  

 


